
БҮГІНГІНІҢ БАС ТАҚЫРЫБЫ

(Соңы 2-бетте)

ОРАЙЫ КЕЛГЕН ӘҢГІМЕ

(Соңы 3-бетте)

ТҮЙТКІЛ

ТҰРАҚТЫ 
ЗАҢНЫҢ 

БОЛМАУЫ — 
ЖҮЙЕНІ АРТҚА 

ТАРТАТЫН ФАКТОР

3-бет 8-бет

ОЙЫНШЫ

ҚҰТҚАРУШЫЛАР 
КӨМЕК 
КӨРСЕТУГЕ ӘЗІР

Қазақстандық соттың мәртебесін биіктетіп, тәуелсіздігін 
нығайту бағытында атқарылып жатқан іс-шаралар ұшан-теңіз. 
Осы мақсатта жүзеге асырылған бұл жұмыстардың нәтижесі 
де жоғары. Әсіресе, әділдік алаңындағы қауіпсіздікті қамтама-
сыз ету, судьялардың материалдық-техникалық мәселелерін 
жедел шешу бойынша қолға алынған шаруалар көпшіліктің 
көңілінен шығып отыр. Бүгінде республика соттарының жайлы 
да жарық ғимараттарда төрелік етуіне толық жағдай жасалған. 
Міне, жақында Түркістан облысының соттары да халыққа жаңа 
ғимаратының есігін ашпақ.

ҚР Сот әкімшілігінің қолдауымен Түркістан облыстық со-
тының жаңа ғимаратының құрылысы аяқталуға жақын. Оның 
ашылуы ағымдағы жылдың желтоқсан айына жоспарланған. 

Облыстық соттан басқа, мұнда қазіргі уақытта жалға алынған 
ғимараттарда отырған 7 қалалық сот орналаспақ. 

Сот әкімшілігі ірі жобаны сот төрелігін жүзеге асыруға 
байланысты қызметтердің тиімділігін, қолжетімділігі мен 
сапасын арттыру мақсатында іске асыруда. Судьялардың 
спартакиадасына келген Жоғарғы Сот төрағасы Асламбек 
Мерғалиев облыстық сот ғимаратының құрылыс барысымен 
арнайы барып танысты. Қазіргі таңда ішкі әрлеу және электр 
монтаждау, сондай-ақ аумақты абаттандыру жұмыстары 
бітуге таяу. Құны 9 млрд теңгеден асатын кешен жалпы ау-
даны 17,6 мың шаршы метр болатын 3 блоктан тұрады. Ғима-
раттың тас қалау рәсімі 2021 жылғы желтоқсанның соңында 
өткен еді.

ДЕНСАУЛЫҚ САҚТАУ ІСІНДЕ 
ЖҮЙЕЛІ ЖОСПАР ЖОҚ

4, 5-беттер

СУДЬЯЛАРДЫҢ 
Х СПАРТАКИАДАСЫ 
ӨЗ МӘРЕСІНЕ 
ЖЕТТІ 

Міндетті медициналық сақтандыру жүйесінің (ММС) енгізілгеніне биыл 
үшінші жыл. «Емдеу ісінің сапасын, қолжетімділігін әлдеқайда  арттырады» деп 
үлкен үміт артқан бұл реформа, керісінше, сала жұмысын артқа тартып бара 
жатқандай. Өйткені басқаны айтпағанда, дәрігерге уақытында қаралу мұң бо-
лып қалды. Бір дәрігерге кіру үшін алдын ала жазылу қажет. Одан бөлек шектік 
шкаланың толып қалуы мамандарды айлап күтуге тура келтіреді. Соның кесірі-
нен дерті жанына батқан адамдар амалсыз жекеменшік емханаларға баруға 
мәжбүр болады. Ал дәрігерлерге, емдеу орындарына қажеттілікті  шешу үшін 
бюджеттен қаржы бөлініп отырған бұл ұйымдарда қызмет ақысы өте  қымбат. 

Денсаулық сақтау министрлігі бұған бақы­
лау жасап, өз талабын қоя алмай отыр. Парла­
мент Мәжілісіне келіп, Үкімет сағатын өткізген 
елдің бас дәрігері Ажар Ғинаят мәселелерді 
білгенімен, оларды шешуде қауқарсыздығын 
танытты. Айтуынша, құзыры шектеулі. Соның 
салдарынан емдеу шарасына арналған ақ­
шаның қымбат аппаратура алуға жұмсалып 
кететіне, жекеменшік емханалардың қызметін 
тым қымбатқа ұсынатындығына еш амалы жоқ. 

Мұны естіген депутаттардың кейбірі қайтадан 
бюджеттік қаржыландыруға ауысып, оның 
әр тиынын бақылауға алу керек деген талап 
қойды. Олардың айтуынша, әлемнің бірқатар 
дамыған елдері осы жолда. Қазба байлықтан 
мол қаржы тауып отырған Қазақстан да еш­
кімге алақан жаймай, денсаулық сақтау ісін то­
лықтай бюджеттен қаржыландырып, халыққа 
қолжетімді ете алады. 

Министр мұнымен келіспеді. Оның ай­

туынша, міндетті медициналық сақтандыру 
– саланы дамытудың бірден-бір мүмкіндігі. 
Осы жүйе енгелі шешіліп жатқан мәселе аз 
емес. Әрине, проблема көп. Белгілі деңгейде 
бұған жергілікті әкімшіліктердің, кейбір бас 
дәрігерлердің ұйымдастыру қабілеттері, жа­
уапкершілікті сезіну деңгейлері де ықпалын 
тигізуде. Бұл факторлардың  салдарын жоққа 
шығара алмаспыз. Десе де, саладағы түсініксіз 
жағдайлардың жай-жапсарын министрдің сөзі­
нен гөрі палатаның Әлеуметтік-мәдени даму 
комитетінің төрағасы Асхат Аймағамбетовтің 
баяндамасынан тапқандай болдық. 

Асхат Қанатұлының айтуынша, бірінші 
жəне басты проблема – МƏМС-ті қаржылан­
дыру жүйесінің теңгерімсіздігі. Бұл бастапқыда 
нақты жəне жан-жақты есептерге негізделген 
қаржыландыру үлгісінің жасалмауынан болды. 
Алғашқыда белгіленген басты параметрлер 
түбегейлі өзгеріске ұшыраған. Осының сал­
дарынан қаражат жетіспей, қолжетімділік 

төмендеді. Тарифтер азайып, кредиторлық 
берешектер  пайда болды. Сөйтіп, МƏМС идея
сының беделі түсіп, тіпті осы жүйеге сенбеген­
діктен, біршама адам оны жоюды талап ете 
бастады. Бүгінгі таңда МƏМС қоры сақтандыру 
принциптерінің негізіндегі қор емес, жай ғана 
қарапайым бюджеттен тыс қорға айналды. 
Бұл мәселені шешу үшін бюджеттен МƏМС-
ке төленетін жарналар, заңға сəйкес, орташа 
жалақы есебінен төленуі тиіс. Яғни келесі 
жылдың бюджетінде МƏМС-ке тағы 275 млрд 
теңге бөлінуі тиіс. МƏМС қорының қаражатын 
мемлекеттің тікелей міндеттерін орындау үшін 
жұмсауға тыйым салу керек. Мемлекеттен 
əлеуметтік санаттарға төленетін жарна став­
касы қайта қаралуы қажет.

Тағы бір кемшілік – медициналық қызметтер 
халықтың нақты ерекшеліктерін, медициналық 
көмектің тұтыну көрсеткіштерін, көші-қонды 
толығымен есепке алмай жоспарланады. 
Яғни, көптеген проблема нақты жəне түсінікті 
əдістеме, айқын қағидаттар мен өлшемдердің 
жоқтығынан туындап отыр. Мәселен,  минис
трлік медициналық қызмет мөлшерден көп 
көрсетілді деп ауруханалардың бюджетін 
азайтып, қаржыны жеткілікті бөлмеуде. Бұл 
олқылықты жою үшін  қысқа мерзімде меди­
циналық қызмет көлемін жоспарлау əдістемесі 
жасалуы керек. 

Мемлекет басшысы сот 
жүйесін реформалау сала-
сында айтарлықтай ілгерілеу 
болу үшін судьялардың кәсі-
билігіне, сот төрелігі мен сот 
ісін басқарудың сапасына 
негізделген түбегейлі жаңа 
тәсілдерге бет бұру керек-
тігін баса айтты. Алдыңғы 
жылғы қабылданған рефор-
ма біраз мәселені жолға қой-
ғанымен,  кемшіліктер әлі 
де баршылық. Соның бірі – 
жеке-дара еншісі бөлінбей, 
Жоғарғы Сот қанатының 
астында жүрген кассация
лық инстанция. Осы және 
өзге мәселеларге қатысты 
Алматы қалалық сотының 
қылмыстық істер жөніндегі 
апелляциялық алқасының 
судьясы Сәкенов Советхан 
Сәкенұлымен сұхбаттасқан 
едік.

– Әңгіменің шымылдығын 
жоғарғы кассациялық сот құру 
маңызынан бастасақ...
– Сот билігі – қазақ даласын­

да кең тараған және дамыған мем­
лекеттік биліктің формасы. Қазақ 
халқының мемлекеттік тарихында 
саяси-құқықтық, әдет-ғұрыптық, мә­
дени-әлеуметтік заңдардың маңызы 
зор. Дала өлкесінде əділ соттың 
«Алтын ғасыры» Төле, Қазыбек жəне 
Əйтеке сияқты билер дәуірінде ор­
нағанына тарихи деректер куә. Мы­
салы, бүгінде АҚШ пен Ұлыбритания 
сүйенетін прецеденттік құқық біздің 
билер сотынан алынған әдет-ғұрып 
құқығы. Оның парқы «пәлен жыл­
да Қазыбек би мына дауды осылай 
шешіп еді, сол дауға ұқсас дау екен, 
сондықтан түйткілдің түйіні соған 
сәйкес шешілетін болсын» дегенге 
келеді. Бірақ осы прецеденттік құқық 
бізде пайдаланылмайды. Сол сияқты 
Жоғарғы кассациялық сот та бір 
ыңғайға келмеген. Шамамен бес жыл 
бұрын бізде апелляция мен кассация 
бір облыстық сотта болған еді. 

ТҮРКІСТАН ОБЛЫСТЫҚ СОТЫ:
ЖАҢА ҒИМАРАТ ЕСІГІН АШАР КҮН ЖАҚЫН

ОРАЙЫ КЕЛГЕН ӘҢГІМЕ

ТҰРАҚТЫ ЗАҢНЫҢ БОЛМАУЫ — 
ЖҮЙЕНІ АРТҚА ТАРТАТЫН ФАКТОР

2011 жылдың 28 қаңтарында қабыл­
данған «Медиация туралы» заң бітімгер­
шілікке жан бітірген ерекше құжат болды. 
Осылайша дауларды бітіммен келістіру, 
тараптарды татуластыру заңмен бекітіліп, 
бітімгершілік рәсімдері қайта жаңғырды. Сол 
уақыттан бері азаматтық, еңбек, отбасылық, 
әкімшілік құқықтық қатынастан және өзге де 
қоғамдық қатынастан туындайтын, әкімшілік 
құқықбұзушылық туралы істер бойынша іс 
жүргізу барысында қылмыстық теріс қылық, 
онша ауыр емес және ауырлығы орташа 
қылмыстар медиацияның қолданылу саласы 
болды. 

Мемлекет басшысы «Жаңа жағдайдағы 
Қазақстан: іс-қимыл кезеңі» атты жолда­
уында: «Дау-дамайды шешудің баламалық 
тәсілдерін де дамыту қажет. Бұл ұстаным 
мемлекеттің қатысуынсыз-ақ ымыраға келуге 
жол ашады», – деген еді. Татуласу рәсім­
дерінің саласын кеңейту мақсатында даулар­
ды (жанжалды) сотқа дейін реттеу, соттан 
тыс реттеу жөніндегі пилоттық жобалар іске 
қосылып, татуластырушы судья ұғымы ен­
гізілді. Елімізде татуластыру рәсімдері заңна­
малық тұрғыдан бекітіліп, Азаматтық про­
цестік кодекс 17-тараумен, яғни татуластыру 
рәсімдерімен толықты.  Азаматтық даулар 

БІТІМ

АЙТЫСЫП СӨЗГЕ КЕЛГЕНШЕ, 
АҚЫЛМЕН ЖӨНГЕ КЕЛ

бойынша сот тараптарға татуласу рәсіміне 
қатысуы үшін шақыру жібере отырып, тарап­
тардың татуласуына шаралар қабылдайды, 
оларға дауды процестің барлық сатысында 
реттеуде жәрдемдеседі. Тараптар татуласу 
келісімін, дауды медиация тәртібімен реттеу 
туралы келісімді немесе дауды партисипа­
тивтік рәсімдер тәртібімен реттеу туралы 
келісімді жасап, реттей алады. Татуласу 
келісімі бірінші, апелляциялық, кассациялық 
сатыдағы соттарда сот шешім шығару үшін 
кеңесуге шығып кеткенге дейін жасалуы 
мүмкін. Аталған келісімді сот  бекітеді. Тағы 
бір айта кетерлігі, сот татуласу келісімін жа­
саудың құқықтық салдарын ол бекітілгенге 
дейін тараптарға түсіндіріп,  қарау нәтиже­
лері бойынша татуласу келісімін бекіту және 
іс бойынша іс жүргізуді тоқтату не татуласу 
келісімін бекітуден бас тарту туралы ұйғарым 
шығарады. Татуласу келісімін оны жасасқан 

тұлғалар осы келісімде көзделген тәртіппен 
және мерзімде ерікті түрде орындайды. Ерікті 
түрде орындалмаған татуласу келісімі тарап­
тар өтінішхаты бойынша сот берген атқару 
парағының негізінде мәжбүрлеп орындатуға 
жатады. Партисипативтік рәсім судьяның 
қатысуынсыз «Адвокаттық қызмет және заң 
көмегі туралы» заңына сәйкес, екі тарап ад­
вокатының не заң консультанты палатасының 
мүшесі болып табылатын адамның жәрдемде­
суімен дауды реттеу бойынша тараптар ара­
сында келіссөздер жүргізу арқылы өткізіледі. 
Осы орайда, биылғы 9 айда Маңғыстау об­
лысының мамандандырылған ауданаралық 
экономикалық сотында 319 іс медиациямен, 
141 іс бітімгершілікпен аяқталғанын атап 
өткен жөн. 

«Ел даусыз болмас» демекші, кез келген 
қоғамда даудың орын алуы заңды құбылыс. 
Ал, мұндай отбасында немесе ағайын-туыс, 
дос, кәсіпкер,  көрші-қолаң арасында туын­
даған таласты сот таразысына шығармай-ақ, 
татуластырудың мүмкіндігін ескере отырып 
неге бітіммен шешпеске?!  Осы ретте, тату­
ласу – дауды шешудің ең тиімді әдісі екенін 
ұмытпайық. 

Айдарбек ТЛЕНОВ, 
Маңғыстау облысының 

мамандандырылған ауданаралық 
экономикалық сотының судьясы  

Ел ішіндегі дау-дамайдың би-шешендер көмегімен шешімін тауып отырғаны-
на тарих куә.  «Алтау ала болса – ауыздағы кетеді, төртеу түгел болса – төбедегі 
келеді», «Айтысып сөзге келгенше, ақылмен жөнге кел» деген аталы сөздер де ел 
арасындағы татулықты ту етіп, ауызбіршілікке үндеген ата-бабамыздан қалса 
керек. 

Кассациялық соттың жеке болуы 
керектігін сол уақыттан бері айтып 
та, жазып та келем. Десе де, кейін­
нен кассациялық инстация Жоғарғы 
Сотқа берілді. Ал әділдік орната білу 
үшін әр инстанция бір-біріне жал­
тақтамай, тәуелсіз болғаны маңыз­
ды. Жоғарғы кассациялық сот құру 
қажеттілігі де осыдан.

– Кассациялық үш бағыт-
тағы (қылмыстық, азамат-
тық, әкімшілік істер) сотты 
тек Астанада қалдыру керек 
деген де ұсыныс бар. Алыс
тағы ағайынға бұл қолайсыз. 
Осы тұста әр облыстан ашу 
дұрыс болмай ма? Қайтпек 
керек?
– Қазақстан ұлан-байтақ, жеріміз 

үлкен. Әр аумақты қосатын жол, 
логистика оңтайлы деуге келмейді. 
Шағымданған әр азаматты Астанаға 
алдыру ыңғайсыз, жол қаражаты да 
оңай емес. Сондықтан кассациялық 
сотты төрт аумақта құрып, қалып­
тастыру – озық шешім. Ұсынысым 
ескерілсе, Жоғарғы Сотқа да, кас­
сациялық сотқа да түсетін жүктеме 
азаяр еді. 

– Онлайн кассациялық 
процесті енгізу мәселені 
оңтайлы шешпей ме?
– Көзбе-көз, офлайн процестің 

бәсі бәрібір жоғары. Әрине, егер іс 
қатты күрделі болмаса немесе та­
раптардың келу мүмкіндігі жоқ және 
ешкім қарсы болмаса, істі онлайн 
қарауға болады.

– Бүгінгі сот жүйесінде бұ-
дан басқа қандай мәселелер 
ескерілуі керек?
– Біріншіден, келген істерді то­

лыққанды қарау кезінде сапалы 
маман және уақыт тапшылығы бай­
қалады. Азаматтық істерді былай 
қойғанда, шырмауы көп қылмыстық 
істер тиянақты қарауды қажет етеді. 
Жоғарғы кассациялық сотты құру­
дағы басты мақсат – әділ сот жүйесін 
қалыптастыру. Қаралымдағы іске 
заң шеңберінде баға беру, лайықты 
үкім шығару. Қазақстан даулы елге 
айналып кетті. Даукестердің көптігін 
Президент те айтып жүр. Негізді-не­
гізсіз шағымданушылар қатары 
есепсіз. Сондықтан да кассациялық 
сотқа келетін істердің көп болмауы 
сапаға оң әсер етуші еді.  Екіншіден, 
әр келген іс әдеби шығарма емес. Әр 
істі жай ғана оқып қоймай, парқына 
жету керек. Шешімнің артында біре­
удің отбасы, тағдыры, болашағы тұр. 
Істің детальдарын көз майын тауыса 
қайта-қайта тексеріп, екшей, заңға 
сүйене қарау және бағасын беру – 
біздің міндет. Күн сайын өзгеретін 
заң да миды қойыртпақ қылып 
жібереді. Тұрақты заңның болмауы 

да, басы артық істер судьялардың 
уақытын алмайтын еді. 

Отандық және халықаралық са­
рапшылар судьялардың әлі де бол­
са, соттар мен сот алқаларының 
төрағаларына тәуелді деп санайды. 
Бұл – тиімсіз тәжірибе. Бұдан құтылу 
қажет. Судьялардың құқық қорғау 
органдарына тәуелділігі де түйт­
кілді мәселе. Судья тәуелсіздігіне 
қатысты ешкімде күмән болмауы 
тиіс. Азаматтар, кәсіпкерлер және 
инвесторлар қазақстандық судья­
лардың бейтарап әрі әділ шешім 
шығаратынына сенімді болуы тиіс.  
Бұдан бөлек, аудандық сот төраға­
ларын сайлау мүмкіндігін жергілікті 
судьяларға беру керек. Бұл мәселені 
заңгерлер қауымы, кәсіпкерлер, су­
дьялар көптен бері көтеріп келеді. 

– Жоғарғы кассациялық 
сот құру маңызын ұқтық, ен-
дігі мәселе – кассация кетсе, 
Жоғарғы Сотқа қандай жұ-
мыс қалмақ?
– Бүгінде Жоғарғы Сот судьяла­

ры кассацияға түскен шағымдардан 
аяқ алып жүре алмай келеді. АҚШ-
ты мысалға келтірдім ғой жаңа. 
Олардың жоғарғы сотында 9 судья, 
кассация бөлек. Сол сияқты бізде 
де Жоғарғы Сот инстанциясы бөлек 
болса, олардың міндетін айқындауға 
болады. Мемлекеттік резонанс ту­
дырған даулы істер Жоғарғы Сот қа­
рауында болуы керек. Жоғарғы сот 
сондай-ақ біркелкі сот практикасын 
қамтамасыз ету құзыретіне ие. Одан 
бөлек, Жоғарғы Сот нормативті қау­
лыларды жазумен айналысуы керек 
және сол нормативтерді жазатын 
судьялар қажет. Бұл орынға талдау, 
зерттеу жасай алатын, аналитика­
лық ойлау жүйесі мықты, біздегі үш 
сатының барлығынан дерлік өткен 
судьялар ғана лайық бола алады. 
Менің ойымша, 50-60 жастағы, әб­
ден піскен, тәжірибелі судьяны 
қаласаң да, қаламасаң да, зейнетке 
кетесің деудің орнына, нағыз то­
лысқан шағында бар білімін әділетті 
сот жүйесіне бағыттауға мүмкіндік 
беретін Жоғарғы Сотты қалыптасты­
ру жөн шешім секілді.

– Сот ісі мөлдір, ашық бо-
луы керектігін Президент те 
айтып жүр. Дегенмен мына 
біз, БАҚ өкілдері, судья, про-
курор, т.б. мамандармен бай-
ланысу үшін біраз қағаз жи-
науға мәжбүрміз. Осының 
себебі мен шешу жолдарын 
айтыңызшы.
– Тергеу әлі жалғасып жататын, 

іс сотқа берілмеген кез болады. Ал 
кейбір журналистер мен блогерлер 
жағдайды ушықтырып, сот шешімін 
алдын ала болжай бастайды. БАҚ-
тың жариялылығы, ашықтығы сотқа 
қысым жасау құралы ретінде мүлде 
пайдаланылмауы тиіс. Әділдік сот 
залында және сот процесінің қо­
рытындысы бойынша ғана орнауы 
керек. Ал сұқбаттасу сияқты пікір 
алмасу жолы, әрине, оңтайлы болға­
ны дұрыс. Бұл халықтың құқықтық 
сауатын біршама арттырары анық.

– Сұқбатқа уақыт арнап, 
ой бөліскеніңізге рақмет!

Нұрбол ЖЫЛЫС, 
«Заң газеті»

жоғары болатыны соншалық, өткен 
өміріндегі болмашы бір теріс әрекеті 
лауазымға тағайындалмауына себеп 
болуы мүмкін. Мұндай тәжірибені 
Қазақстанда да қолданған жөн деп 
санаймын. Сот үдерістерін оңтай­
ландыру және дау-дамайды шешу 
барысында бітімгершілік тетіктерін 
енгізу мәселесіне де назар аудару 
керек. Осы мәселенің маңызы сот 
үдерісінде бюрократияның алдын 
алуға мүмкіндік береді. Сот ісіндегі 
рәсімдерді шектен тыс регламент­
теу процестердің ұзаққа созылуына 
алып келеді және қоғам тарапынан 
сынға ұшырауы әділ. Сондықтан сот 
ісін оңтайландырып, керексіз рәсім­
дер мен регламенттерді алып тастау 
қажет деп ойлаймын. Сонда барлық 
дерлік жүктемені еңсеріп, сапалы 
сот процесін жүргізетініміз анық.

– Артық регламент де-
мекші, медиацияның судья-
ларға жүктелуі қаншалықты 
дұрыс? 
– Жалпы, соттардың медиация

мен айналысуы артық. Онсыз да 
судьялардың жүктемесі тым көп. Ме­
диациямен медиаторлар айналысу 
керек. Кей баптар бойынша татуласу 
мүмкіндігі бар. Тараптарға алдын 
ала түсіндіріп,  екі жақты мәмілеге 
келтіру арқылы істі прокурор мен 
тергеуші де тоқтата алады. Деген­
мен олар өз жоспарын орындау үшін 
істі қаптатып сотқа жібере береді. 
Тараптар татуласу мүмкіндігін сотта 
судьялардан бір-ақ естиді. Бұған 
дейін аяқталатын іс сотта қаралады. 
Әркім өз жұмысын дұрыс атқарған­

Қазақстан даулы елге айналып кетті. Даукестердің 
көптігін Президент те айтып жүр. Негізді-негізсіз 

шағымданушылар қатары есепсіз. Сондықтан да кассация
лық сотқа келетін істердің көп болмауы сапаға оң әсер 
етуші еді.  Екіншіден, әр келген іс әдеби шығарма емес. Әр 
істі жай ғана оқып қоймай, парқына жету керек. Шешімнің 
артында біреудің отбасы, тағдыры, болашағы тұр. Істің 
детальдарын көз майын тауыса қайта-қайта тексеріп, 
екшей, заңға сүйене қарау және бағасын беру – біздің мін-
дет. Күн сайын өзгеретін заң да миды қойыртпақ қылып 
жібереді. Тұрақты заңның болмауы – сот жүйесін артқа 
тартып келе жатқан фактор.

– сот жүйесін артқа тартып келе 
жатқан фактор. Өзгерістерді қарап 
отырып, көп уақыт ұттырамыз. Іске 
көңіл бөлеміз бе, әлде жаңа заңды 
қарап, оқимыз ба? Үшіншіден, бізде 
іс көп, судья аз. Десе де, мәселенің 
бір шеті шатысқан баптарда болып 
тұр. Мысалы, «теріс қылық». Яғни, 
әкімшілік жазаға тартылатын заң 
бұзушылықтардың бірнеше бабын 
Қылмыстық кодекске әкеліп қосты. 
Теріс қылық – қылмыс емес, бірақ 
қылмыстық іс ретінде қаралады. 
Қылмыстық іспен сәйкеспейтін бұл 
ұғым әкімшілік істерге кету керек 
еді. Бұл келеңсіздіктің кесірі шешімі 
даулы істер қатарын көбейтіп отыр.

– Негізді-негізсіз шағым
данушылар көп деп қалды
ңыз. Дегенмен, сол істерді 
Жоғарғы Сот судьялары 
фильтрлеп жүр емес пе? Со-
ның кесірінен көп істер сот 
отырысында қаралмай жа-
былуда. Бұл қаншалықты 
дұрыс? 
– Істі кассацияға жіберу-жібермеу

ді қазіргі жүйеде алдын ала Жоғарғы 
Сот судьясы шешетіні рас. Негізі бұл 
Конституцияға қарама-қайшы іс. Ту­

расына келсек, азаматтардың, заңды 
тұлғалардың тікелей құқығы бұ­
зылып отыр. Жеке судья істі мақұлда­
са, қаралып, мақұлдамаса – іс жабы­
латыны да шындық. Дұрысында, әр 
шағым тараптардың қатысуымен сот 
мәжілісінде қаралып, ақ пен қарасы 
ажыратылып, апелляциялық сот 
шешімінің дұрыс-бұрыстығы екше­
ленуі керек-тін. Шешім қате шыққан 
болса, өзгерту енгізіп, дұрыс шешім 
қабылданған болса, ол айтылу керек. 
Ал кассацияға түскен істің 100%-ы 
сот мәжілісіне өту керек.

– Істің 100 пайызы сот-
та қаралуы керек дедіңіз. 
Кассацияға бірақ өте көп 
шағым түседі. Оның үстіне 
сапалы маман және уақыт 
тапшылығы байқалады деп 
қалдыңыз. Мұндай жағдайда 

судьялар барлық істі еңсере 
ала ма?  
– Сот жүйесі сапасының төмен 

болуына жемқорлық себеп екенін 
ашық айтайық. Судьяларды таға
йындау процесіне де осы кесапат 
кедергі. Бұл турасында Жоғарғы 
Соттың отставкадағы судьясы Р.Ма­
мырбаевтың «Заң газетінің» №72 
санында «Соттардағы реформа – 
қоғамдағы заңдылықты нығайтудың 
кепілі» мақаласында толыққанды 
айтылған. Сапасыз білім – екінші 
кесел. Жаңбырдан кейінгі саңырау
құлақтай қаптаған заң факультет­
терінде есеп жоқ. Сан көбейгенін 
көрсек те, сапа артқанын байқа­
мадық. Судьялардың беделі мінсіз, 
ал кандидаттарды іріктеу үдерісі 
айқын және ашық болуы тиіс. Да­
мыған елдердің басым бөлігінде 
судьяларға қойылатын талаптың 

(Соңы. Басы 1-бетте)

ДЕНСАУЛЫҚ САҚТАУ ІСІНДЕ 
ЖҮЙЕЛІ ЖОСПАР ЖОҚ

Онда 2023 жылдың ақпанынан бастап қызметкерлер 
саны ұлғайтылып, наурызда шұғыл медициналық көмек 
көрсету бригадасының тәулік бойы төрт ауысымдық кезек­
шілігі ұйымдастырылды. Бүгінгі таңда оның қарамағында 
реанимациялық жабдықтар мен көлік дөңгелектерінің 
жиынтығымен және оттегі жабдықтарымен жарақтанды­
рылған Газ-2705 автокөлігінің базасында жасақталған 
жылжымалы жедел медициналық жәрдем кешені, сондай-ақ 
УАЗ 39629-016 өтімділігі жоғары санитарлық автомобиль 
бар. Жыл соңына дейін JAK базасында екі жаңа реанимо­
биль сатып алынбақ. Филиалдың шұғыл ден қою бригадасы 
«Көктем-2023», «Жер – 2023», «Қазқұтқару-2023» жиын-
семинарына, терроризмге қарсы оқу-жаттығуға және Жетісу 
облысы ТЖД күштерімен бірлесіп, 20 тактикалық-арнайы 
оқу-жаттығуға қатысты.

«Біздің қарамағымызда «Үшарал» және «Сарқанд» трас­
салық медициналық-құтқару пункттері (ТМҚП) бар. Олар 
Алматы-Өскемен трассасындағы жол-көлік оқиғаларының 
қаупі жоғары учаскелерінде орналасқан. Мәселен, «Үша­
рал» ТМҚП Үшарал, Аягөз, Достық автомобиль жолдары­
ның, Алматы-Өскемен тас жолының 555-ші шақырымында, 
«Сарқанд» ТМҚП Алматы-Өскемен тас жолының 419-шы 
шақырымында орналасқан. Олардың әрқайсысының шта­
тында жеке құрамнан 10 адам бар. Кезекшілік вахталық 
әдіспен 15 тәуліктен жүзеге асырылады. Бір мезгілде ауы­
сымда 5 адам бар: екі фельдшер, бір фельдшер-диспетчер, 
құтқарушы-санитар және құтқарушы-санитар (жүргізуші). 
Жол-көлік оқиғаларына шығу тәулік бойы ТМҚП орналасқан 
жерден 50 шақырым радиуста жүзеге асырылады. Ағымдағы 
жылдың 9 айында филиал мен «Үшарал» және «Сарқанд» 
ТМҚП шұғыл ден қою бригадалары 303 рет шығып, 129 зар­
дап шегушіге медициналық көмек көрсетті, оның 62-сі емдеу 
мекемелеріне жеткізілді», – дейді филиал жетекшісі Ерлан 
Екибаев. Оның айтуынша, бригаданың тәулік бойы кезек­
шілігін ұйымдастырған сәттен бастап төтенше жағдайларға 
шығу саны артты. Өйткені көптеген төтенше жағдай түнгі 
уақытта және демалыс күндері өтеді және сегіз сағаттық 
жұмыс күні бар бригада мұндай шығуларды қамти алма­
ды. Бригада құрамына техногендік және табиғи сипаттағы 
апаттар кезінде зардап шеккендерге шұғыл көмек көрсету 
бойынша оқудан өткен, дайындалған медицина қызметкер­
лері кіреді. 2023 жылдың қыркүйек және қазан айларында 
санитар-құтқарушылар құтқарушы мәртебесін алу үшін 
аттестаттаудан өтті. 

ТМҚП шұғыл әрекет ету бригадаларының қарамағында 
2014 жылы шығарылған реанимациялық жабдықтармен, 
оттегі жабдықтарымен, суық мезгілде зардап шеккендерді 
жылытуға арналған аппаратпен, қажетті дәрі-дәрмектер 
мен таңу материалдарының жиынтығымен, зардап шеккен­
дерді иммобилизациялауға арналған көлік шиналарымен 
жабдықталған Hyunday caunty реанимобильдері бар. Әрбір 
ТМҚП-да зардап шеккендерді емдеу мекемелеріне тез және 
уақытылы жеткізу үшін тікұшақ алаңы жабдықталған.

Ерлік ЕРЖАНҰЛЫ, 
«Заң газеті»

ТӨТЕНШЕ ЖАҒДАЙ

ҚҰТҚАРУШЫЛАР 
КӨМЕК КӨРСЕТУГЕ 

ӘЗІР

ДЕРЕК ПЕН ДӘЙЕК

ТАЛАНТТАРҒА 
ТАЛАС КӨП

ҚР Төтенше жағдайлар министрлігінің «Апат-
тар медицинасы» орталығы мемлекеттік меке-
месінің бұл құрылымдық бөлімшесі министрлік-
тің 2022 жылғы 13 маусымдағы №263 бұйрығына 
сәйкес құрылған болатын. 

Салалық республикалық əдістемелік 
орталық пен  медициналық университет­
тер бір адамды емдеу үшін қажет қара­
жаттың нормасын әзірлеу керек. Сонда 
ғана ауруханаларға мемлекеттік тапсы­
рыс дұрыс беріледі. Бұндай норматив 
болмайынша, емханалардағы ұзын-сонар 
кезек сынды проблемалар жойылмайды. 

Сонымен қатар МƏМС пен тегін меди­
циналық қызмет, яғни тегін медицина­
лық көмектің кепілдендірілген пакетіне 
кіретін қызмет түрлерінің ара-жігі ажы­
ратылуы керек. Сақтандыру жүйесінде 
болсаң да, болмасаң да, тиісті жағдай­
ларда тегін көрсетілетін медициналық 
көмектің нақты тізімі болуы тиіс. Шұғыл 
көмек керек болған жағдайда, барлық 
азаматтарымыз үшін кепілдендірілген 
қызмет түрлері қолжетімді болуы керек.

Асхат Аймағамбетов жоғарыда ай­
тылып кеткен  емдеу ісінің  қолжетімділі­
гіне көлеңке түсіріп тұрған шектік шка­
лаға да арнайы тоқталып, бұл мәселеге 
қатысты да ұсыныстарын ортаға салды. 
Жалпы, шектік шкала – əр медицина­
лық қызмет түрі бойынша əр емханаға 
нақты белгіленген квота тəрізді тетік 
екен. Бұл əдіс қаражаттың жетіспеуіне 
байланысты енгізіліпті. Алайда дайын­
дықсыз қабылданған шешімнің кесірінен, 
мыңдаған адам уақытылы қызмет ала 
алмай қалды. Мысалы, шектік шкала 
шұғыл медициналық көмекке де тиесілі 
болып, ауруханалар травматологияға 
жедел түскен науқастарды тек қана 
бекітілген квотаға сəйкес алу керек. Егер 
бекітілген шектік шкаладан көп түссе, 
ауруханаларға қаражат төленбейді. 
Осылайша шұғыл көмек көрсетуге лимит 
қойылған. Асхат Қанатұлы бұл талаптың 
ақылға сыймайтынын, өйткені адам қо­
лын не аяғын қашан сындырып алаты­
нын немесе инфаркт болатынын, уланып 
қалатынын алдын ала болжай алмайды. 
Сондықтан ауруханаға келген науқасқа 
шектік шкала шеңберінде «осы айда 
ақша таусылды деп, келесі айларды күту 
керек» деу нонсенс! Сондықтан алдымен 

шектік шкаланы жетілдіріп, мекемелерге 
өз бюджетінің шеңберінде қаражаттарын 
жылжыту мүмкіндігін беру керек. Одан 
кейін цифрландыруды жолға қойып, тіпті 
шектік шкаланы алып тастау қажет. 

Сол секілді медициналық қызмет­
терге арналған тарифтер мəселесін де 
шешу – кезек күттірмейтін мәселе. Асхат 
Қанатұлы бұл орайда өсіп жатқан ком­
муналдық қызметтер, жанар-жағар май, 
дəрі-дəрмек, азық-түлік бағасының меди­
циналық ұйымдардың шығындарына да 
үлкен əсер ететініне назар аудартты. Та­
риф арзан, қаражат жеткіліксіз болған­
дықтан, міндетті төлемдер емдеу шара­
ларынан үнемдеп,  дені коммуналдық 
қызметақыға, науқастардың тамағына 
жұмсалып жатыр. Осы себеппен кейбір 
ұйымдар онсыз да жетпей жатқан штат­
тарын қысқартуда. Бұл мәселені шешу 
үшін тарифтерді жыл сайын индекстеу 
туралы талапты заңнамалық деңгейде 
бекіту қажет.

Асхат Қанатұлы МƏМС-пен қамтыл­
маған азаматтардың мəселесіне де ай­
рықша тоқталды. Оның айтуынша, МƏМС 
жүйесінде тіркелмеген 3 миллионнан 
астам адамның денсаулығына қатысты 
проблема ушығып тұр. Бұл азаматтар  
сырқаты қатты асқынып кеткенде ғана 

шұғыл медициналық көмекке жүгіне 
алады. Мұны шешу бойынша Денсаулық 
сақтау министрлігінің осы санаттағы 
азаматтар үшін жарналарды жергілікті 
əкімдіктердің есебінен төлеу туралы 
ұсыныстың тиімділігі бойынша күмəн бар. 
Сондықтан ол қайта қаралуы керек. Со­
нымен қатар Аймағамбетов мырза көпте­
ген мемлекеттік жəне жекеменшік ұйым
дар азаматтарға өздері қызмет ұсынудың 
орнына, басқа ұйымдарға беретінін, 
осының салдарынан бір емханаға тіркел­
ген азаматтар қызмет түрлерін алу үшін  
тұтас қаланы шарлап жүруге мәжбүр 
болатынын өте орынды айтты. Бұл 
жағдайды реттеу үшін қосалқы мерді­
герлікке берілетін қызметтер көлеміне 
шек қою, оны  30 пайыздан  аспайтын 
мөлшерде заңнамалық түрде анықтауды 
ұсынды. Депутат нормативтік актілердің 
жиі өзгеруі, кадрлардың тұрақсыздығы, 
цифрландырудың әлсіздігінен туындап 
отырған проблемаларды да ортаға сал­
ды. Оның айтуынша, бұл мәселелерді 
шешу үшін жүйенің нақты есептеулерге 
негізделген теңгерімді əрі тиімді үлгісін 
қалыптастыру керек.

Айша ҚҰРМАНҒАЛИ,
«Заң газеті»

Басқаруды дамытудың халықаралық институты (IMD) 2023 жылғы 
Дүниежүзілік таланттар рейтингін (World Talent Ranking 2023) жария-
лады. Онда он жыл бойы Швейцария рейтингтің көшбасшысы болып 
келеді. Ел жергілікті таланттарды дамыту, шетелдік таланттарды тарту 
және оларды ел ішінде қалдыру арасындағы тепе-теңдікке қол жет-
кізуде тамаша нәтижелер көрсетуде. 

Алғашқы бестікте Люксембург, Ислан­
дия, Бельгия мен  Нидерланды (5-орын) 
тұр.  Бұл елдер шетелдік таланттарды 
тартудың орталығы болып табылады. 
Олар басшылардың халықаралық ұт
қырлығының негізгі факторы үлкен перс
пективалар, қауіпсіздік пен тұрақтылық 
сезімі екенін көрседі. 

Онда Қазақстан биыл 64 елдің ішін­
де 38-орында тұр. Былтыр 39, алдыңғы 

жылы 41-орыннан көрінген болатын. 
Еліміз бұл жолы Латвия (39), Қытай (41), 
Италия (42), Жапония (43), Польша (44), 
Венгрияны (48) басып озды. 

Жалпы таланттар рейтингіне қатыса­
тын елдердің көпшілігі (Сингапур, Швей­
цария, Германия және Дания) кадрлар­
ды кәсіби даярлауға, сондай-ақ қолайлы 
орта құруға көбірек көңіл бөледі, соның 
арқасында таланттарды тарту бойынша 

өз әлеуетін нығайтады. IMD World Talent 
Ranking (WTR) – ұзақмерзімді құнды 
құруға қолжеткізу үшін кәсіпорындар 
мен экономикаға қажетті құзыреттердің 
жай-күйі мен дамуын бағалайды. Басқа­
руды дамытудың халықаралық инсти­
туты оны отандық және халықаралық 
жоғары білікті жұмыс күшінің дамуын, 
сақталуын және тартылуын өлшейтін 
көрсеткіштер жиынтығын пайдалану 
арқылы жасайды. 

Дүниежүзілік таланттар рейтингінің 
әдіснамасы бойынша таланттардың 
бәсекеге қабілеттілігі үш негізгі фак­
тор бойынша анықталады: инвестиция 
және даму; тартымдылық; дайындық. 
Олар 31 критерийден тұрады. Алайда 
әрбір фактордың өлшемдер саны бір­
дей емес. Мысалы, инвестициялар мен 
дамуды бағалаудан гөрі, дайындықты 
бағалау үшін көбірек критерийлер қа­
жет. Соған қарамастан, әрбір фактор, 
оның құрамындағы критерийлер санына 
қарамастан, нәтижелердің жалпы консо­
лидациясында 1/3 (3×33,3 ~100) бірдей 
салмаққа ие. 

«Инвестициялар және даму» факторы 
бойынша 2021 жылы 42-ші, 2022 жылы 
30-шы, 2023 жылы 28-ші орыннан көрін­
дік. Егер ондағы нақты көрсеткіштерге 
көз жүгіртсек, білімге бөлінген жалпы 
мемлекеттік шығыстарда 27-ші (+9), бір 
оқушыға шаққандағы  білімде 53-ші (-2), 
оқушы-мұғалім қатынасында бастауыш 
білім беруде 45-ші (-1),  орта білімде 3-ші 
(-1), шәкірттерде 22-ші (+1), қызметкер­
лерді оқытуда 17-ші (-4), әйел жұмыс 
күшінде 9-шы (-4), денсаулық сақтау 
инфрақұрымында 41-ші (+2) сатыда 
болдық. Ал тартымдылық пен дайындық 
факторларында көрсеткішіміз жақсарған 
жоқ. Атап айтқанда, тартымдылық бо
йынша 2021 жылы 39-шы, 2022 жылы 
41-ші, 2023 жылы 42-ші орында болдық. 
Дайындық факторында 2021 жылы 43-ші 
орыннан көрінсек, 2022-2023 жылдары 
44-ші орынға төмендедік. 

Е.КЕБЕКБАЙ,
 «Заң газеті»

СОТ ТЫНЫСЫ

СУДЬЯЛАРДЫҢ 
Х СПАРТАКИАДАСЫ 
ӨЗ МӘРЕСІНЕ ЖЕТТІ 

ТҰҒЫР

Спартакиадада Қазақстан соттары футбол, 
волейбол, теннис, үстел теннисі, бильярд, 
арқан тарту, шахмат, дойбы сынды спорт 
түрлерінен бақ сынады. Жарысқа облыстық 
соттар төрағаларымен қатар, отставкадағы су­
дьялар да қатысып, көрермендер көзайымына 
айналды. Мысалы, 71 жастағы қостанайлық 
Бақытқазы Ордабаев жас әріптестерін басып 
озып, үлкен теннистен 2-орынды иеленді. 
Бақытқазы Смағұлұлы «Ең жасы үлкен қаты­
сушы» номинациясымен марапатталса, Абай 
облысының отставкадағы судьясы Рахымқұл 
Тұрабаев дойбыдан 2-орын алып, жерле­
стерінің мәртебесін бір көтеріп тастады. 

Шағын футболдан бас жүлде Қарағанды 
облысы соттарының командасына, 2-орын 
Түркістан облысы соттарының командасына, 
3-орын Ақтөбе облысы судьяларының ко­
мандасына бұйырды. Тартысты ойындарда 
үздік өнер көрсетіп, жеңіс туын желбіретуге 
айрықша атсалысқан судьялар да назардан 
тыс қалмады. Шағын футболда алматылық Эр­
нар Карибаев «Үздік қақпашы», түркістандық 
Айдос Сұлтанов «Үздік қорғаушы», ақтөбелік 
Рамазан Құстанов «Үздік шабуылшы» номина­
цияларына ие болды.

Бильярдтан 3-орын Түркістан өңірі коман­
дасының ойыншысы Құрманғали Дүйсебеков­
ке, 2-орын шымкенттік судья Талғат Кахаровқа 
бұйырса, жеңіс тұғырына Ақтөбе облыстық 
сотының төрағасы Айдар Смағұлов көтерілді. 
Ал, «Үздік бильярд партиясы» номинациясын 
ҚР Жоғарғы Сотының судьясы Досжан Әмір 
иеленді.

Шахматтан судьялар спартакиадасының 
бірнеше дүркін чемпионы, Алматы облыстық 
сотының төрағасы Еліс Әбдіқадыров алдына 
жан салмады. 2-орынды Алматы гарнизоны 
Әскери сотының судьясы Дихан Әлиасқаров, 
3-орынды астаналық Қанат Иманалиев қан­
жығасына байлады.  Батыс Қазақстан облыс
тық сотының намысын қорғаған Ғизатолла 
Қырықбаев «Үздік шахмат партиясы» номина­
циясымен марапатталды.

Үлкен теннисте шығыстан келген Марат 
Молдагельдин  жеңіске жетіп, ардагер судья 
Бақытқазы Ордабаев 2-орында, ал түркістан­
дық Мадияр Ташев 3-орынды иеленді. Үлкен 
теннис бойынша тағайындалған «Шебер ойын­
шы» номинациясы алматылық Мақсат Қасымо­
втың еншісіне тиді. Үстел теннисінде де қаты­
сушылар бір-біріне есе жібермеуге тырысты. 
Дегенмен,  Түркістан облысының судьясы Дәу­
летияр Машрапов 1-орынды талассыз иеленді. 
Ал, 2-орынды Шығыс Қазақстаннан Нұрлан 
Нұрсапин, 3-орынды Жамбыл облысынан Мар­

ЛЕБІЗ

Сәкен АБДОЛЛА, 
Қазақстан Республикасы 
Судьялар одағының 
төрағасы:

– Бұл негізінен судьялар арасында дәстүр­
ге айналған спорттық іс-шара. Алайда, пан­
демияға байланысты біраз уақыт тоқтап 
қалған болатын. Бүгінгі күні қайта жалғасын 
табуда. Өздеріңіз білесіздер, судьялардың 
жұмысы оңай емес. Ал спартакиада – судья­
ларды қызметтен тыс ортада табыстыратын, 
әріптестік байланысты нығайтатын шара. Ең 
алғашқы спартакиада 2003 жылы бастал­
ды. Биыл, міне, оныншы спартакиадада бас 
қосып отырмыз. Биылғы жылы спорттың 8 
түрінен төрт өңірде жарыс өтті. Солардың 
жеңімпаздары финалдық ойындарда кез­
десіп отыр. 

Түркістан – тарихы тереңде жатқан қа­
зақтың рухани астанасы. Сол себепті, біз 
финалдық ойындарды қасиетті мекенде қо­
рытындылауды ұйғардық.

Тұрысбек МЫЯТБЕКОВ, 
Түркістан облыстық 
сотының төрағасы:

– Спартакиада – бейресми ортада судья­
лардың басын біріктіретін, ынтымағын артты­
ратын, командалық рухта тәрбиелейтін шара. 
Бірталай уақыттан бері үзіліп қалып, биыл 
жалғасын тапқан осы байрақты доданың 
Түркістанда қорытындылануы біз үшін үлкен 
мәртебе, сонымен бірге зор жауаптылық. 
Бұған дейін еліміздің төрт өңірінде спорттың 
8 түрі бойынша сынға түскен судьялар тек 
төрелік етуге ғана шебер емес, спортта да 
мықты екенін дәлелдеді. Әсіресе, отставкаға 
шықса да, сот саласынан да, спорттан да қол 
үзбеген ардагер судьялардың ісі баршамызға 
өнеге болуы тиіс. 

Қауырт жұмысына қарамастан, Жоғарғы 
Сот төрағасы Асламбек Мерғалиевтің арнайы 
келіп, жарысқа қатысушыларға сәттілік тілеуі, 
доданың бел ортасында жүруі әріптестерге 
ерекше қолдау бергені, рух сыйлағаны анық. 
Тартысты өткен жарысқа облыстық соттың 
төрағалары командаларымен келіп қатысты. 
Бұл біздің әріптестеріміздің сегіз қырлы, бір 
сырлы екенін, тура төрелікті ғана шебер 
меңгеріп қоймай, спорттан да жүйрік екенін 
көрсетеді.

Осындай айтулы шараға Түркістан об­
лыстық сотының ұжымы айрықша дайын­
далды. «Бір жағадан бас, бір жеңнен қол 
шығарып» сайыстың ұйымдастыру жұмы­
старына атсалысқан әріптестеріміз бірлік 
барда алынбайтын қамал жоқ екенін ісімен 
дәлелдеді. Спартакиаданың әділ өтуіне, қа­
тысушылардың көңілінен шығуына бір кісідей 
атсалысқан Түркістан облыстық сотының 
әрбір қызметкеріне басымды иіп алғысымды 
айтамын! Республиканың түкпір-түкпірінен 
келген судьяларға риясыз қызмет көрсетіп, 
ризашылығына ие болған әрбір әріптесіміз 
мақтауға лайық! 

лен Тілеубеков алды. Үстел теннисінің «Шебер 
ойыншы» номинациясы ҚР Жоғарғы Сотының 
судьясы Абай Рахметулинге бұйырды. 

Аса тартысты өткен волейболда 5 команда 
жарысқа түсіп, облыстық сот төрағасының өзі 

Түркі әлемінің рухани астанасы Түркістан қаласында Қазақстан Республи-
касы Судьялар одағының дәстүрлі Х спартакиадасының финалдық ойындары 
өтті. Бұған дейін спорттың 8 түрін қамтыған спартакиаданың іріктеу кезеңдері 
Алматы, Қарағанды, Атырау мен Қостанай қалаларында өткен болатын.  

Дәстүрлі шараға ҚР Жоғарғы Сотының төрағасы Асламбек Мерғалиев, Түр-
кістан облысының әкімі Дархан Сатыбалды, ҚР Судьялар одағының төрағасы 
Сәкен Абдолла, сондай-ақ, облыстық соттар төрағалары мен өзге де мемлекеттік 
органдардың өкілдері, жергілікті халық пен қонақтар  қатысты. 

бастап ойнаған Шығыс Қазақстан командасы 
жеңіс тұғырына көтерілді. Маңғыстау және 
Алматы облыстарының соттары да өздерінің 
мықты дайындықпен келгенін көрсетті. Нәти­
жесінде 2-орынды маңғыстаулықтар, 3-орын­
ды Алматы облысының командасы иеленді. 
Волейбол бойынша үздіктер номинациясына 
Ержан Қарабаев, Манат Комиршинов, Ерлан 
Тасыров ие болды. Ойынның жанкүйері ретін­
де Алматы облысы соттарының құрамында 
өнер көрсеткен Бақытжан Ниязов пен Жайық 
Жанболатовты атап өткеніміз жөн. Бұл бай­
рақты додада кейбір облыстық соттардан бір-
екі өкіл қатысып жатса, шағын ғана Қонаев 
қалалық сотынан байрақты додада төрт судья 
жасындай жарқырап жүрді. Мұның өзі Жайық 
Кәтеұлы бастаған Қонаев қалалық сотының 
әділ төрелікпен қатар, спортты да шебер мең­
гергенін дәлелдесе керек. 

Спорттың арқан тарту түрі біздің халқымы­
зға ежелден жақын. Бұл додада да судьялар 
қауымы өздерінің мықтылықтары мен ептілік­
терін байқатып, Шығыс Қазақстан бірінші, 
Солтүстік Қазақстан екінші, Маңғыстау үшінші 
орындарды өзара бөлісті. Түркістандық Ма­
рат Арапов арқан тартуда «Үздік ойыншы»  
номинациясымен марапатталды. 

Дойбыдан 3-орынды алматылық Ұлан 
Қажыкен, 2-орынды Абай облысының от­
ставкадағы судьясы Рахымқұл Тұрабаев, 
1-орынды Павлодар облысынан Динара 
Мұстафина иеленді. «Үздік дойбы партиясы»  
Батыс Қазақстаннан Бахытгүл  Жангироваға 
бұйырды.

Шара соңында спартакиаданың жоғары 
деңгейде өтуіне атсалысып, жеңімпаздарды 
анықтауда қажырлы еңбек еткен төрешілер 
мен мемлекеттік орган өкілдерін ҚР Судьялар 
одағы алғыс хаттармен марапаттады. Жеңім­
паздарды Қазақстан Республикасының спорт 
шеберлері, жоғары және халықаралық дәре­
жедегі төрешілер анықтады.

Қазақ халқы, әсіресе, оңтүстік өңірі қа­
шаннан қонақжай. Х спартакиаданың жоғары 
деңгейде ұйымдастырылуына Түркістан об­
лысы  соттарының әрбір қызметкері айрықша 
атсалысқанын айтып өткен жөн болар.  

Түркістан төрінде өт­
кен спартакиадада оза 
шауып, жеңіс тұғыры­
на көтерілген әріпте­
стерімізді жүлделерімен 
құттықтаймыз. Судьялар 
қауымының басын қо­
сып, бірлігін нығайтатын 
жақсы іс алдағы уақытта 
да жалғасын таба берсін! 

Ерден ӘРІПОВ, 
Қарағанды 
облыстық сотының 
төрағасы:
– Халқымызда «Тәні  

саудың – жаны сау» де­
ген сөз бар. Бұл бекер 
айтылмаған. Спорттық 
ойындар ең алдымен 
денсаулыққа пайдалы. 
Одан кейін ұжымдағы 
бірлікті арттырады. Пан­
демия кезінде жарысты 
өткізуге бес жылдай 
мүмкіндік болмай қалға­
нымен, қазіргі таңда 
жақсы бастама жанда­
нуда. Өңірлік іріктеу ой­

ҚР Жоғарғы Сотының төрағасына, Судьялар 
одағының төрағасына алғысымызды айтамыз. 
Сондай-ақ, жақсы істің жаршысы болған Түр­
кістан облыстық сотының төрағасына, ұжымы­
на, жергілікті билікке де ризашылығымызды  
білдіреміз. 

Түркістанның бес жыл ішінде қалай көр­
кейгенін көзімізбен көріп, айрықша сезімге 
бөлендік. Мұндағы негізгі мақсат – жеңу емес, 
ел спортының дамуына үлесімізді қосу. Ерте­
ден кешке дейін жұмыстан бас алмай жүрген 
судьялар қауымдастығы үшін де спорттың 
пайдасы ұшан-теңіз. Бабаларымыз «Жүйріктен 
жүйрік озар жарысқанда» дейді. Спорт кез 
келген адамға көтеріңкі көңіл-күй сыйлайды. 
Судьялар бүгін өздерін тағы бір қырынан 
көрсетеді. Ұрпақтан-ұрпаққа жалғасар игі ша­
ралар көбейе берсін. Еліміз аман, жұртымыз 
тыныш болсын!

Сәкен АБСАМЕТОВ, 
Түркістан облысы кәмелетке 
толмағандардың істері 
жөніндегі мамандандырылған 
ауданаралық сотының судьясы:

– Спартакиаданың тарихы тереңде жа­
тыр. Ол кезде мен Судьялар одағының хат­
шылығында жұмыс істедім. Александр Рекин 
одақтың хатшысы болды. Солтүстік Қазақстан 
облыстық сотының алқа төрағасы Досжан 
Сарманқұлұлының судьялар арасында фут­
болдан жарыс өткізу туралы ұсыныс жасағаны 
есімде. Бұл ұсыныс Жоғарғы Соттың сол кез­
дегі төрағасы Қайрат Әбдіразақұлы тарапынан 
қолдау тапты.  

Судьялар одағының орталық кеңестерінде 
арнайы жиындар өтіп, ұйымдастыру шарала­
ры талқыланды. Бұдан соң қажетті құжаттар 
дайындалды. Осындай жарыстарды ұйымда­
стырып жүрген мемлекеттік мекемелермен 
тәжірибе алмасып, мықты төрешілердің пікір­
лері тыңдалды. Спартакиаданы аумақтық 
жарыстардан бастадық. Әр облыстан келген 
жарысқа қатысушыларды күтіп алып, орна­
ластыру, шығарып салудың өзі оңай шаруа 
еместігіне көз жеткіздік. Барлығының ба­
сы-қасында жүрдім. Судьялардың спорттық 
шараларға атсалысуы қоғамда салауатты өмір 
салтын қалыптастыруға ықпал ететінін дәлел­
деді. Жеңісті, жемісті күндеріміз көп болсын!

Мықтыбек ЗӘУІРБЕКОВ, 
отставкадағы судья:

– 25-30 жылдай әділет, сот салаларында ең­
бек еттім. Судьялар спартакиадасына футбол, 
волейбол ойындары бойынша өзім де талай 
қатыстым. Қазір отставкадамын. Жанкүйер 
болып сот ардагерлерінің атынан келіп отыр­
мын. Өзім әр облыста қызмет атқарғандықтан, 
батысқа да, шығысқа да, барлық облыстың 
судьяларына жанкүйермін.

«Денсаулық – зор байлық» деген, соттар­
дың да спортпен айналысатынына, сала қыз­
меткерлері арасында мықты спортшылар бар 
екеніне халық куә болуда. Елімізде спортты 
жандандыруға барынша көңіл бөлініп жатқа­
нына қуаныштымыз. Мұндай шаралар өте 
пайдалы әрі керек. Сондықтан жиі ұйымдасты­
рылуы тиіс деп ойлаймын. 

Түймегүл ИБАШЕВА, 
«Заң газеті»

ындарында жеңіс тұғырынан көрінген коман­
далар мен жекелеген судьялар бүгін ақтық 
сайысқа түсті. Бұл шараның Түркістанда өтуі 
– біз үшін жоғары мәртебе.   

Түркістан облысының құрылғанына бес 
жыл болады. Біздің республикалық деңгей­
дегі шара осы атаулы датаға сай  келуін 
жақсылыққа балап отырмыз. Әріптестерімнің 
жеңіс тұғырынан көрінуіне тілектеспін. Біздің 
облыстан футбол командасы келді, жеңістен 
үміттіміз, әрине.

Ербол ЖАНҒАЗИН, 
Солтүстік Қазақстан 
облыстық сотының 
төрағасы:
– Біз солтүстіктен келдік, ай­

мақтық жарыста арқан тартудан 
жеңіске жеткен болатынбыз. 
Бүгін ең мықты командалармен  
ақтық сынға түсеміз. Қай сала­
да болмасын, қызметкерлердің 
ұжымдық шаралары оларды 
ұйымшылдыққа тәрбиелейді. 
Біз үшін спартакиада өміріміздің 
ең жарқын кезеңі саналады, 
әрбір басқосуды асыға күтеміз. 
Судьялар бір серпіліп қалады... 
Денсаулығы жақсы адамның 
жұмыс істеу қабілеті жоғары 
болады. Сот жүйесінде дәстүрге 
айналған дүбірлі додаға келген 
әріптестерімнің әрқайсысының 
жеңіске жетіп, мәртебесінің ар­
туын тілеймін.

Досжан ӘМІР, 
Қазақстан Республикасы 
Жоғарғы Сотының 
судьясы:
– Киелі Түркістан жерінде 

Судьялар одағының ұйымдас
тыруымен өткізіліп жатқан 
спартакиада ойындарына қа­

тысқаныма өте қуаныштымын. Спартакиада 
осыдан 20 жыл бұрын Қайрат Әбдіразақұлы 
ҚР Жоғарғы Сотының төрағасы, Бекет Тұрға­
раұлы Солтүстік Қазақстан облыстық сотының 
әрі Судьялар одағының төрағасы болып тұрған 
кезде Судьялар одағының Солтүстік Қазақстан 
облыстық филиалының мұрындық болуымен 
басталған еді. Жалпы, мемлекеттік қызмет­
керлер, оның ішінде судьялар үшін спорттық 
шаралардың берері көп. 

Осындай шараның өтуіне қолдау көрсеткен 

ТҮЙІН
Республика судьяларының басын қосқан спорт мерекесі 

жоғары деңгейде өтті. Бұл шараны ұйымдастыру жауап-
кершілігі жүктелген Түркістан облыстық соты спартакиа
даны талапқа сай өткізумен бірге, еліміздің әр өңірінен 
келген қатысушылардың қауіпсіздігін қамтамасыз етуге, 
өз қабілет-қарымын көрсетуіне барлық жағдайды жаса-
ды. Сонымен бірге, киелі Түркістан жеріне табаны тиген 
қонақтардың жақсы әсермен, тоқ көңілмен еліне қайтуына 
көңіл аударылды. Шара барысындағы жинақы жұмыс Түр-
кістан облыстық сотының төрағасы Тұрысбек Мыятбеков 
жетекшілік ететін сот ұжымында ынтымақтың мығым, 
бірліктің бекем, татулық тамырының терең екенін көрсетіп 
берді. Ұйымдастыру шараларының тыңғылықты орындалуы 
ұжымның «біріміз бәріміз үшін, бәріміз біріміз үшін» қағида-
сымен қызмет ететінін айғақтайды.

Спорт сайыстары әділ өтуі үшін қазыларға білікті, тәжіри-
белі сарапшылардың іріктелгенін де айта кеткеніміз жөн. 
Осындай ыждағаттылықпен атқарылған сайыс жүлдеге, 

жеңімпаздарды іріктеуге қатысты күмән-күдіктің туын-
дауына тосқауыл қойды. Ал бұл – сайыстардағы ең басты 
принцип.

Спартакиада – сот саласында тер төгіп жүрген судьялар 
арасында салауатты өмір салтын насихаттаудың кепілі. 
2013 жылдан бері ұйымдастырылып келе жатқан маңызды 
шара сот ұжымдарының арасындағы бірлікті нығайтуға, 
командалық рухты қалыптастыруға көмектесті. Сайыстарда 
сот намысын қорғаған судьялардың өзі қатысқан спорт түрі-
не біржола ден қойып, арнайы жаттығып жүргені белгілі. 
Бұл да болса спартакиаданың бір артықшылығы.

Спорт додасына келген облыстық сот төрағалары Ерден 
Әріпов, Ербол Жанғазин, Еліс Әбдіқадыров, Қайрат Чакпан-
таев, Манат Көміршінов, Бақытжан Қараманов, Бек Әметов, 
Ербол Ахметжанов, Айдар Смағұловтар өз командаларына 
жарыс алаңында қолдау көрсетіп, спартакиаданың маңы-
зын, мәнін еселей түсті. Судьялар асыға күткен спартакиада 
өз мәресіне жетіп, шын жүйріктер жеңіс тұғырына көтерілді. 
Әріптестік байланысты нығайтатын жақсы іс алдағы уақыт-
та да жалғасын табарына сенімдіміз.

ПАЙЫМ

Мемлекет басшысы Қасым-Жомарт Тоқаев 2023 жылы  
17 маусымда Түркістан қаласында өткен Ұлттық құрыл-
тайдың «Әділетті Қазақстан – Адал азамат» атты екінші 
отырысында «Елімізде жаңа қоғамдық этика қалыптастыру 
керек. Онда елдің бірлігі және тұрақтылығы, азаматтардың 
өзара тілектестігі, әділдік, заң мен тәртіп, сенім және жауап-
кершілік сияқты құндылықтар үстемдік құруы қажет» деп 
нақты атап көрсетті. 

ПӘРМЕН

ЖҮРГІЗУШІ АДАМ 
ӨМІРІНЕ ЖАУАПТЫ

СОТ ӘДЕБІ – 
СОТТАҒЫ ТӘРБИЕНІҢ 

КҮРЕТАМЫРЫ

Күнделікті ішкі істер органдарының 
қызметкерлерімен жүргізілген жұмыс
тар нәтижесінде көлік құралдарын мас 
күйде басқарғандар ұсталып жатыр. 
Алайда бізге беймәлім  болып масаң 
күйде көлік басқарып жүргендер қан­
шама? Сол қу араққа тойып алып, көлік 
айдаған жүргізушілердің кінәсінен көп­
теген бейкүнә адамдар қара жолдың 
бойында ажал тапса, қалғандары ден­
саулықтарына зақым келіп, ауруханада 
азап шегеді. 

Мас күйінде көлік  жүргізіп ұсталған 
жүргізушілерді 15 тәулікке қамаққа 
алып және 7 жылға дейін көлік жүргізу 
құқығынан айыру жазасы көзделген. 
Құқықбұзушылық қайталанған жағдай­
да, іс Қылмыстық кодекс аясында 
қарастырылады. Ал, ҚР ҚК-де бұл бап 
қатаңдатылды. Мәселен,  Қылмыстық 
кодекстің 14-тарауы 345-1-баппен 
толықтырылды. Бұл бапта мас күйде 
көлiк айдап, жол ережесін бұзып, адам 
денсаулығына орташа зиян келтір­
се, белгiлi бiр қызметпен айналысу 
құқығынан он жыл мерзімге айыра 
отырып, мың АЕК дейiнгi мөлшерде 
айыппұл салуға не сол мөлшерде тү­
зеу жұмыстарына, не төрт жүз сағатқа 
дейiнгi мерзiмге қоғамдық жұмыстарға 
тартуға, не бір жылға дейінгі мерзімге 
бас бостандығын шектеуге, не сол 
мерзімге бас бостандығынан айыруға 
жазаланатыны нақтыланған. Сәйкесін­
ше, ауыр зиян келтірсе немесе адам 
өліміне әкеліп соқса, жаза түрі бұдан 
да қатаң болады. .

Бұдан бөлек, 346-бап толықтай өз­
гертілді, яғни, бұрынғы заң бойынша 
көлік құралдарын басқару құқығынан 
айырылған және масаң күйдегі адам 
көлік құралын басқарса, лауазымдар­
ды атқару немесе белгiлi бiр қызмет­
пен айналысу құқығынан үш жылға 
айырыла отырып, екі жүз АЕК дейiнгi 
мөлшерде айыппұл салуға не сол 
мөлшерде түзеу жұмыстарына не екі 
жүз сағатқа дейiнгi мерзiмге қоғамдық 
жұмыстарға тартуға не елу тәулікке 
дейінгі мерзімге қамаққа алуға жа­
заланатын. Ендігі жерде, ескі заңда 
көзделген үш жылдың орнына – өмір 
бойына, ал, екі жүз АЕК орнына – бес 
мың АЕК дейiн, қоғамдық жұмысқа тар­
ту не елу тәулікке дейінгі қамаққа алу 
түріндегі жаза – бес жылға бас бостан­

дығынан айыру жазасымен алмасты­
рылды. Бұл жерде кінәсі дәлелденген 
жүргізушіге тағайындалатын жазаның 
барынша күшейтілгенін көруге болады. 
Көлікті басқаруды мас күйдегі бөгде 
адамға бергендер үшін де осындай жа­
уапкершілік көзделген. Әкiмшiлiк жаза 
құқықбұзушылықты жасаған тұлғаны 
заңнама талаптарын сақтау және 
құқық тәртiбiн құрметтеу рухында тәр­
биелеу, сондай-ақ құқық бұзушының 
өзiнiң де, басқа тұлғалардың да жаңа 
құқықбұзушылықтар жасауының алдын 
алу мақсатында қолданылады. Жаза 
әділ, құқықбұзушылықтың сипатына, 
оның жасалу мән-жайларына, құқық 
бұзушының жеке басына сай келетін 
болуы тиіс. Жаза қатаңдатылса да, 
өкінішке қарай, қылмыс азаяр емес.

Мысалы, 2023 жылдың 26 қыркү
йегінде А. деген азамат көлік басқа­
руға құқығы жоқ бола тұра, алко­
гольдік масаң күйінде, Орал қаласы 
Сарайшық көшесі бойымен көлікпен 
келе жатқанда ұсталған. Медицина­
лық куәландыру қорытындысы бо
йынша, А.ның көлік басқару кезінде 
жеңіл дәрежеде алкогольдік мас күйде 
болғаны анықталды.

Сот отырысында А. хаттамада көр­
сетілген жағдаймен келісіп, кінәсін мо
йындады. Полиция қызметкерлері мен 
нарколог дәрігерлерге арыз-шағымда­
ры жоқ. Сот А.-ның жауабын тыңдап, 
іс материалдарын зерттеп, дәлелдер­
ге баға бере отырып, прокурордың 
қорытындысын ескеріп, азамат А.-ны  
ҚР Әкімшілік құқықбұзушылық туралы 
кодексінің 608-бабының 6-бөлігімен 
кінәлі деп тауып, оған жалпы мерзімі  
20 (жиырма) тәулік мөлшерінде­
гі әкімшілік қамаққа алу түріндегі 
әкімшілік жаза қолданылған.

Алкогольді ішімдік – адам өміріне, 
қоғамға зиян. Азаматтардың  масаң 
күйде көлік басқарар кезде айналасына 
қауіп төндіріп, біреудің өміріне, денсау
лығына зиянын тигізуі мүмкін екенін 
ұмытпағаны жөн. 

Жарқынай ЖҰМАБАЕВА,
Орал қаласының әкімшілік 

құқық бұзушылықтар 
жөніндегі  мамандандырылған 

сотының бас маман-сот 
отырысының хатшысы

Бұл сөздің түп төркіні – Пре­
зидентіміз адам адал болмай, 
қоғам әділ болмайтындығын және 
қоғамда адамгершілік қасиеттің 
маңыздылығын айрықша көрсетіп 
отыр. 

Еліміз тәуелсіздік алғалы бері 
қоғам өмірінің барлық салаларын 
дамыту, азаматтардың әл-ауқа­
тын жақсарту, олардың құқықта­
ры мен міндеттерінің сақталуын 
қамтамасыз ету, мәдениетін, 
тұрмыс-тіршілігін арттыру мақса­
тында ауқымды реформалар жа­
салды және жасалып та жатыр. 

Осы тұрғыда мемлекет құ
рылымының басты элементі 
заң десек, сол заңның мүлтіксіз 
орындалуын қадағалап, әділдік 
принциптерін жүзеге асыратын 
орган – сот жүйесінде де жаңа 
қоғамдық этиканы қалыптастыру  
мақсатында өзгерістер қажеттілігі 
туындап отыр.

Жалпы, сот билігінің басты 
мақсаты Қазақстанның жаңа даму 
жағдайына сай, өзінің тәуел­
сіздігі мен құқық қолдану ныса­
ны тұрғысында ерекшеленетін 
сот жүйесін одан әрі жетілдіру, 
соттың халық алдында беделін 
күшейту, қоғамның сотқа деген 
сенімін арттыру болып табылады. 

Сот төрелігін атқару барысын­
да адамгершілік нормаларының 
қоғамда қажеттілігін әспеттейтін 
заңгерлік кәсіби этиканың бір са­
ласы – сот әдебінің де бүгінгі күн­
де өзектілігі мен маңыздылығы 
ерекше. 

Қылмысқа қарай әділ жаза 
тағайындау, сотталушының ке
йінгі өмірінде мәнді, мазмұнды 
ғұмыр кешуі үшін дұрыс жолға 
түсіріп, баулып, тәрбиелеу ісі 
қоғам мен адам мүдделерінің 
етене қабысқан өзара бірлігінен 
туындайтындығы хақ. Өз ке­
зегінде азаматтың ар-ожданы, 
бостандық-еркіндігі, отбасын­
дағы келісті үйлесімділігі, яғни, 
бір сөзбен айтқанда, тағдыры, 
құқықбұзушылық орын алған 
жағдайда сот қорытындысына 
(сот актісіне) тікелей байланысты 
болмақ. Ендеше құқықбұзушылық 
істерді қарау барысында сот, заң 
және адамгершілік негіздерге мін­
детті түрде бірдей сүйенуі қажет. 
Міне, осы мәселе сот әдебінің 
күретамыр негізін құрайды. 

Сот әдебін сөз еткенде, сот 
этикасының кейбір мәселелерінің 
басын ашпай кетуге болмайды. 
Сот этикасы – кәсіби этиканың 
ең маңызды салаларының бірі. 
Ол – заңгерлік кәсіби этикаға тән 
мәселелердің бір алуанын, егжей-
тегжейін қарастыратын ілім.

Бізге сот әдебінің мәні мен мін­
деттерін мейлінше дұрыс түсіну 
үшін, алдымен судьяларда, олар­
дың ерекше жағдайдағы қызметі­
не қатысты айрықша адамгершілік 
нормалары болмайтындығын, 
олар тек сот аясындағы жалпы 
адамгершілік талаптар үрдістері 
шеңберінде ғана сот төрелігін 
атқаратындығын ескерген жөн. 
Сондықтан да сот этикасына 
байланысты мәселелер соттағы 
қызметтiк әдептiлiктiң, жалпы 
алғанда, адами әрі адамгершiлiк­
ке бейiмделген құқық нормалары 
тұрғысынан қарастырылу қажет. 

Қоғамдағы қалыптасқан жү
йелi тәртiп ережелерiн құқық деп 
атайтын болсақ, оның құқықтық 
санамен тiкелей қатынасы барын 
аңғарамыз. Ал құқықтық сана­
ны қалыптастыратын түп негiз 
– құқықтық тәрбие. Құқықтық 
сананы бойға сіңіру үшiн, ең 
алдымен, ұлттың құқықтық мә­
дениет құндылықтарын игеру 
қажет. Демек, қызметтiк әдеп 

әлiппесi ұлттық салт-дәстүрлер 
негiз болған құқықтық тәрбиеден 
бастау алмақ. 

Ұлтымыздың құқықтық мә­
дениетi әдептiлiк ережелер 
мен заңдар, кодекстер, жарғы­
лар, қосымша баптар арқылы 
қалыптасуымен қатар, халқы­
мыздың қасиеттi болмысына 
сәйкес салт-саналық өнегелi 
үрдiстерiмен ерекшеленiп тұра­
ды. Жақсы әдет әдепке, әдеп 
дәстүрге, дәстүр әдет-ғұрыпқа, 
әдет-ғұрып салт-санаға айна­
лып, заңдылықпен қалыптасып, 
құқықтық заң болып өмiр қол­
данысына енген. Әдет-ғұрып 
игiлiктерi рәсiмдер мен рәмiздер­
ден, жөн-жоралғылардан, ырым-
тыйымдардан көрiнедi. 

Құқықтық мiндеттер, уәж­
дер, борыш, парыз ұғымдары 
қазақ халқының әдет-ғұрпында 
құқықтық өмiр заңы болып сiңiсiп 
кеткен. Ол кез келген мемлекет­
тiк заң баптарынан әлдеқайда 
қуатты да құзырлы. Өйткенi қа­
лыптасқан дәстүрлер мен салттар 
– дара тұлғаның қажеттi түрде 
орындайтын ұждандық әрекет­
терiнiң көркем көрiнiсi.

Сөз жоқ, бұл жерде біз құқық
тық сананы тәрбиелеудiң ең түп­
кi, бастау алар негiздерiне үңiлiп, 
оның берiк iргетасы отбасылық 
тәлiм-тәрбиеде қаланатынын 
айтып, осы iзгiлiк бастаулары қо
ғамдық заңдармен айқындала тү
сетiнiн меңзеп отырмыз. «Орайы
мен айтылмаса, сөз жетiм» 
дегендей, ретi келгенде айта 
кететiн ойымыздың тобықтай 
түйiнi мынаған саяды: жас судья­
ның ертеңгi бейiмдiк қызметiне 
қажеттi құқықтық кәсiби әдептiң 
төркiнi халқымыздың әдет-ғұрып, 
салт-санасында жатыр. Бұл оның 
құқықтық әлiппесi деуге де бо­
лады. Осы тұрғыдан келгенде, 
мойындайтын басы ашық нәрсе 
– елiмiздiң сот жүйесінде қазақ 
этнобілім беруіндегі құқық тәр­
биесiн жеке құбылыс ретiнде қа­
райтын мезгіл жеткен секілді. За­
йырлы, құқықтық қоғамда ғұмыр 
кешетiн азаматтарды құқықтық 
сана-сезiмге бала кезден бау­
лып, жүйелi тәрбие беру үшiн 
небiр тағылымдық-тәлiмдiк көз­
дерiн ашатын ұлттық әдептің шын 
мәнiнде берерi мол. 

Қоғам, азамат, табиғат тiр­
лiгiндегi кемшiн қалып жатқан 
осал тұстарды бүтiндеуге қаты­
сты айтылатын «жаман болады, 
обал болады, ұят болады» дейтін 
үш негіз – халқымыздың шынайы 
тәрбиелік әдеп қағидасы. Әйтсе 
де, бұл да алдағы уақыттарда 
сот жүйесінде ғылыми тұрғыда 
шешiмiн табуға тиiс, өз алдына 
бөлек қарастыруды қажет ететін 
мәселе. 

Осы тақырып төңірегінде 
маңызды мәселенің бірі – су­
дьяның соттағы сөйлеу әдебi. 
Судьяның соттағы сөйлеу әдебi 
– сот әдiлдiгiмен тамыр тартып 
жатқан, соттың шынайылығына 
тәуелдi әрі онымен бiте қайнасу­
дан туындаған айқын да жарқын 
құбылыс. Заңдық тұрғыда тура, 
этимологиялық мағынасында 
алғанда «сот әдiлдiгi» деп нақты 
дәлелдерге, өмiрдегi оқиғаларға, 
адамдардың iс-қылығына құқық 
нормасын қолдануды айтады. 
Сот әдiлдiгi заңға сәйкес жүзеге 
асырылуы тиіс.

Заң талаптары мен адамгер­
шiлiк мұраттар бiр жерден шығып, 
үндесе үйлесiп жарасым тапқанда 
ғана сот көгiнде әдiлдiктiң туы 
желбiремек. 

Әдетте, соттағы тәрбиенiң 
күретамырын сот этикасы қарас

Ішімдік ішіп заң бұзатын азаматтарға, оның ішінде көлік айдай-
тындарға қатаң жаза көзделген.

тырса, судьяның сөйлеу әдебі 
– оның маңызды саласы. Басқа­
ша пайымдасақ, ол –жалпы 
кәсiби этикадан желi тартатын 
жеке арна. Ол судья сөздерiнiң 
адамгершiлiк аспектiлерiн қарас
тырады. 

Сотқа қатысушылардың өзiн­

Қайрат ШАҒАТАЕВ, 
Ұлытау облыстық сотының 

әкімшілік істер жөніндегі сот 
алқасының төрағасы 

АЛАЯҚТЫҚ АСҚЫНЫП ТҰР
Құқықтық статистика және арнайы есепке алу комитеті порта-

лындағы мәлімет бойынша, 2023 жылдың 8 айында елімізде 98 454 
қылмыстық құқықбұзушылық тіркелді. Былтырғы сәйкес кезеңде 
ол 116 101 болған. Яғни биыл қылмыстық құқықбұзушылық 15,2 
пайызға  азайған. 

Қылмыстық құқықбұзушылықтар саны жағынан алғашқы бестікте Алма­
ты (18463), Астана (12479), Шымкент (4716) қалалары мен Алматы (7091), 
Қарағанды (6269) облыстары тұр. Қылмыс құрамы бойынша: есірткіге бай­
ланысты қылмыстар (5,0%) мен бопсалау (17,4%) өскенімен, бұзақылық 
(38,8%), қарақшылық (30,6%), ұрлық (27,9%), зорлау (27,7%), кісі өлтіру 
(22,4%), тонау (14,4%) мен алаяқтықтың (2,8%) азайғаны байқалады.  
ҚР Бас прокуртурасының хабарлауынша, биылғы 8 айда тіркелген қылмыстық 
құқықбұзушылықтардағы алаяқтықтың үлесі 30 пайызды құрайды. Аймақ бо
йынша ең көп алаяқтық Алматы (6742), Астана (5358)  қалалары мен Қарағанды 
облысының (2590) үлесіне тиеді. Алаяқтық әрекеттердің салдарынан зардап 
шеккендер саны  34,6 мың адамды құрады.  Оның ішінде: ерлер – 15603, әйелдер 
– 19020. Жас ерекшелігі мен әлеуметтік мәртебесі жағынан зардап шегушілердің 
1714-ін зейнеткерлер; 291-ін мектеп, гимназия, лицей, колледж және жоғарғы оқу 
орындарында оқитындар; сегізін мүгедектер құрап отыр. 

Биыл сондай-ақ қаңтар-тамыз айларында интернет-алаяқтық фактілері 1,5 
пайызға  төмендегені байқалып отыр. Еліміз бойынша мұндай  15616 қылмыс
тық құқықбұзушылық тіркелген. Былтырғы сәйкес кезеңде ол 15848-ді құраған. 
Қарызға ақша алу арқылы жасалатын алаяқтық биыл 89-дан 24-ке немесе 73 
пайызға төмендеген. Төлем карталарын пайдалану арқылы жасалған алаяқтық 
фактілері 13,2 пайызға төмендеген. 

Порталдағы деректерге қарағанда, Қылмыстық кодекстің 190-бабы немесе 
алаяқтыққа қатысты 8 айда 29 мың іс тіркелген. Ол былтырғы сәйкес кезеңде 
30 мың, алдыңғы жылғы сәйкес кезеңде 29 мың болған еді. Егер қылмыстың бұл 
санаты бойынша 8 айда 2015 жылы 29 мың, 2016 жылы 25 мың, 2017 жылы 19 
мың, 2018 жылы 20 мың, 2019 жылы 22 мың, 2020 жылы 20 мың іс тіркелгенін 
ескерсек, алаяқтықпен күрестің әлі де өзектілігін жоймай отырғанын аңғару қиын 
емес. Ол қылмыстық құқықбұзушылықтың кісі өлтіру, ұрлық, тонау, қарақшылық, 
бұзақылық, бопсалау, зорлау сияқты өзге санаттарына қарағанда саны жағынан 
екінші орында тұр. Мәселен, биылғы 8 айда ұрлық бойынша 31 673, алаяқтық 
бойынша 29062, есірткі заттары бойынша 5082, бұзақылық бойынша 1110, бопса­
лау бойынша 324, зорлау бойынша 319, кісі өлтіру бойынша 305, қарақшылық 
бойынша 86 іс тіркелген.  

Ерлік ЕРЖАНҰЛЫ, 
«Заң газеті»

дiк көзқарасын, белгілi бiр пiкiрiн 
бiлдiретiн, бiрiмен-бiрiн өзара 
түсiнiстiретiн негiзгi қарым-
қатынас құралы – көбіне ресми 
стильмен көмкерiлген соттағы 
кәсiби тiл. Әсiлiнде, қылмыстық, 
азаматтық, әкiмшiлiк iстер бо
йынша өтетiн сот процестерiнде 
айыптаушы да, қорғаушы да, заң 
кеңесшілері де әдептiлiк норма­
лары тұрғысынан кәсiптiк сөйлеу 
мәдениетiн меңгерiп сөйлей бiлуi 
қажет. Ол үшiн соттағы шешендiк 
өнердi меңгеру – басты талап. 

Соттағы сөйлеу мәдениетiнiң 
биiк шыңы саналатын сот шешен­
дiгi, оның этикасы – бүгiнгi қоға­
мымыз, қала бердi, сот қызметi 
қажет етiп отырған қазiргi уақыт 
иiнiндегi көтерер жүгi ауыр, мәнi 
мен мазмұны терең, күрмеуi қа­
лың күрделi мәселе. 

Қандай да бiр кәсiп, мамандық 
иесiнiң атқарар қызметiнiң түп 
негiзiнде адамгершiлiк-мораль­
дық принциптер жатпаса, оның 
қоғамға келтiрер пайдасы аз, 
салмағы бiлiнбейтiн бiр мысқал 
iспеттi болатыны шындық. Ен­
деше соттың төрелiк айту қыз
метiнде мұндай адамгершiлiк 
принциптердi берiк ұстану соттың 
алдына қоятын көп мiндеттерiнiң 
мазмұнды бөлiгiн жүзеге асыру 
болып табылады.

Сонымен қатар, сот төрелiгiн 
жүзеге асыруда судьяның азамат­
тық, адамдық қасиеттерiмен бiрге 
арлы болуының үлкен маңызы 
бар. Оның арлылығы өз iс-әре­
кетiне толығымен жауап бере 
алатындығымен, адамдар ал­
дындағы моральдық жауапкер­
шiлiкпен, өзінің адам тағдырына 
тікелей қатысы бар екендігін 
толық сезiнуiмен, жақсы мағына­
да белгiлi бiр ұлт өкiлi екенiн әрi 
сол ұлттың төл игi қасиеттерiн 
айғақтай алуымен өлшенедi. Бір 
сөзбен айтқанда, ар-иман таза­
лығы, білімділік пен көрегендік, 
ұят пен адамгершілік, кішіпейіл
ділік пен қарапайымдылық –  
судьяға тән қасиеттер болуы тиіс. 
Әрбір судьяның адамгершілік 
тұрғыда терең ойлау қабілеті, 
көркем сөйлеу мәдениеті – бүгінгі 
күн талабы.

Шын мәнiнде, өткен дәуірлер­
ден қалған ұлағат: «Бiр елдiң ата­
сы болма, бар елдiң данасы бол. 
Бiр тонның жағасы болма, көп 
қолдың ағасы бол. Ақты ақ деп 
бағала, қараны қара деп қарала. 
Өзiңе-өзiң кәмiл бол, халқыңа 
әдiл бол, жауыңа қатал бол, до­
сыңа адал бол» дейтiн әйгiлi Төле 
бидiң қанатты сөздері бүгiнгi 
судьяларға тікелей арнап қалды­
рып кеткен өсиет-батасындай.

ІНДЕТ

ЖАРНАМА 
БӨЛІМІ: 

«Media page kz» ЖК, ZANGAZET.KZ - Алматы 
қаласы, Ақтолқын көшесі, 4Б, 2 қабат, 3 кеңсе, 
www.zangazet.kz, WhatsApp: 8 707 388 40 80.

ЖК «Қандыбаева», Газеттерге, журнал-
дарға және сайттарға хабарландыру қабылдау 
агенттігі: 8(727)327 30 92, тел/факс: 273 47 98,  
8 707 895 21 99, 8 701 739 27 83, 8 705 185 75 73

www.gazetyisaity.kz, e-mail: vsegazety@mail.ru
Алматы қ., Абылай хан даң., 60, Мақатаев 

көш.қиылысы, 208 кеңсе. 

ЖК «Best Agency», мекенжайы: Алматы қ., 
Абылай хан даң., 60, Мақатаев көш.қиылысы, 
209 кеңсе. Тел/Whatsapp 8 707 280 09 12.

«KAIROS» ЖК, Алматы қаласы, Жібек жолы даң
ғылы, 55, Пушкин көшесімен қиылысы, «Алма» СО, 
4 қабат, ресепшн, тел.: 271-49-39, 8707 705-92-22. 
E-mail: kaldybayeva@mail.ru. Барлық хабарланды-
руды What’s app бойынша қабылдаймыз. 

ЖАРНАМА ҚАБЫЛДАЙТЫН 
ОРЫНДАР:

Алматы қаласы 

Тел.: 8(727) 292-43-43, 

 

8 (708) 929-98-74 

E-mail: 

zanreklama@mail.ru

ЖК «Gold Capital» Нұр-Сұлтан қ., Абай көше
сі, 78, 105-кеңсе. Тел.: 8 (7172) 52-02-11, 

8(702)839-90-86.

«Sokrat-PV» Юридическое агенство» ЖШС, 
Павлодар қаласы, Крупская көшесі, 61, кеңсе 23. 

Телефон: 87027159520; 87182221266 (жұмыс). 

«Назар-1 фирмасы» ЖШС («РУТА» ЖА), ди-
ректоры Кривилова Татьяна Ивановна. Шым-
кент қ., Г.Иляев көшесі, 47 (Шаймерденов к. 
бұрышы) RBK банктің жанында, Тел.: 8 (7252) 
53-40-48. WhatsApp : +7-705-705-31-31. E-mail: 
nazar.reklama@gmail.com

ЖК «TRade and service», 
Алматы қ., ш/а Жетісу-3, 55/133.

ЖК «Аюбаева», Қарағанды қ., Жамбыл кө
шесі, 11. Тел.: 8 (7112) 42-00-71.

«Грация» ЖШС, Атырау қаласы, Махамбетов 
көшесі, 107-а, 2-бөлме, тел.: 32-14-29, 30-65-24,  
8701 920 4538.

«ЮрСлужба» ЖШС, Көкшетау қ., Е. Әуелбе-
ков көшесi, 129. Тел.: 8 (7162) 25-77-17, 8(747)  
8097074.

«Версия-Пресс» ЖШС, Павлодар қ., Естай кө-
шесі 40. Тел.: 8 (7182) 32-47-67, 32-49-04

Қалиасқаров Нұрлан Нұрғисынұлы ЖК, Пе-
тропавл қ., К.Сүтішов көшесi, 58, 30-бөлме, 3-қабат. 
Тел.: 8 (7152) 46-02-57, ұялы тел.: 8 (777) 572-29-91, 
8 (701) 315-54-59.

ЖК «Бакирова Г.», 
Шымкент қ., Желтоқсан көшесі, 18. Әділет Де-

партаметінің жанында. Тел.: 8 705 714 58 77.

Михеева Ольга Станиславовна ЖК, Қос
танай қ., Гоголь көшесі, 110, ВП 67 (Чехов-Гоголь 
көш. қиылысы), Тел.: 8-714-2-50-97-07, ұялы тел.: 
8-7758847211, 8-7053506918. 

«Озат-1» ЖШС, Ақтөбе қ., Алтынсарин көшесі 
31. Тел.: 8 (7132) 40-41-05, ұялы тел.: 87774348344 
және Ақтау қаласы.

ЖК «SAPA KZ» Атырау қаласы, ұялы тел.: 
87781063779, e-mail:zan-at@mail.ru. 

«Юридическая фирма «Консультант» ЖШС Орал 
қ., Л.Толстой көшесі, 28. Тел.: 8 (7112) 50-88-05.

«Реклама» ЖШС, Орал қ., Достық-Дружба 
даңғылы, 182. Тел.: 8 (7112) 50-47-34.

«Компания Жете» ЖШС, Талдықорған қ., ш/а, 
Молодежный 3-үй, 1-п. Тел.: 8(7282) 24-29-66, 
87058147221.

ЖК Гавриленко И.И., Қостанай қ.,пр. әл-Фараби 
119-үй, 407-А бөлме. Тел/факс: 8 (7142) 53-63-21.

«Жас Отау» ЖК Қыдырбаева Н.Н.Қызыл
орда қ., Әйтеке би көшесі, 27. Тел.: 26-45-89,  
ұялы тел: 8 (777)402-28-28; 8 (700) 332-24-78

ЖК Тажибаева, Тараз қаласы, Қойкелді кө-
шесі 158 а, ХҚО аумағы. Ұялы тел.: 87017268772, 
87054422939.

ЖК Новоселова Лилия, Петропавл қаласы, Қа-
зақстан Конституциясы көшесі, 28-үй, 1-қабат. Тел.: 
(87152) 46-74-77, 8-777-228-64-13.

ЖК «Reklam Servise», Тараз қаласы, Төле би 
көшесі, 73 (ауладан кіру). Тел.: 8(7262)502222, ұялы 
тел: 87019457336 Татьяна.

ЖК «Выдай», Өскемен қаласы, 60. Тел.: 8(7232) 
578414, ұялы тел.: 87772256506.

ӘРТҮРЛІ

ТАРАТУ
2. «Многоквартирный жилой дом 2-3» мүлік иелері бірлестігі, 

БСН 211140023464, өзінің таратылатыны туралы хабарлайды. 
Талап-шағымдар осы хабарландыру жарияланған күннен бастап 
2 ай мерзім ішінде мына мекенжайда қабылданады: Қазақстан, 
Маңғыстау облысы, Ақтау қаласы, 2 ықшамаудан, 3 үй, индекс 
130000. Тел.: 87785100989

3. «ExIm Expert» ЖШС, БСН 160140012296, өзінің таратыла­
тыны туралы хабарлайды. Талап-шағымдар осы хабарландыру 
жарияланған күннен бастап 2 ай мерзім ішінде мына мекенжайда 
қабылданады: Қазақстан, Алматы қаласы, Түрксіб ауданы, Свобод­
ная көшесі, 142/1 үй. Тел.: 87051922855.

4. «DRB-Kaz» ЖШС, БСН 220440043250, өзінің таратылатыны 
туралы хабарлайды. Талап-шағымдар осы хабарландыру жария
ланған күннен бастап 2 ай мерзім ішінде мына мекенжайда қа­
былданады: Қазақстан, Жамбыл облысы, Қордай ауданы, Қордай 
ауылдық округі, Қордай ауылы, әл-Фараби көшесі, 171 үй. Тел.: 
87010350783.

5. «Управляющая компания №11» ЖШС, БСН 160840004825 
(Қазақстан, Ақтөбе облысы, Ақтөбе қаласы, Астана ауданы, Әлия 
Молдағұлова даңғылы, 50А үй, 2 корпус, 50 пәтер), өзінің тараты­
латыны туралы хабарлайды. Талап-шағымдар осы хабарландыру 
жарияланған күннен бастап 2 ай мерзім ішінде мына мекенжай­
да қабылданады: Ақтөбе қаласы, Әбілхайыр хан даңғылы, 68А,  
кеңсе 6.

6. «КАЗ-КАТ Бизнес Плюс» ЖШС, БСН 140840021306, өзінің 
таратылатыны туралы хабарлайды. Талап-шағымдар осы хабар­
ландыру жарияланған күннен бастап 2 ай мерзім ішінде мына 
мекенжайда қабылданады: Қазақстан, Алматы қаласы, Алмалы ау­
даны, Мұратбаев көшесі, 63 үй, индекс 050026. Тел.: 87776859266.

7. «Гидравлик Кокше-Сервис» ЖШС (БСН 190340010513) өзінің 
таратылатыны туралы хабарлайды. Талап-шағымдар осы хабар­
ландыру жарияланған күннен бастап 2 ай мерзім ішінде мына 
мекенжайда қабылданады: 020000, Қазақстан Республикасы, 
Ақмола облысы, Көкшетау қаласы, «Юбилейный» ықшамауданы, 
32Б үй, 9 пәтер.

8. «AISULU COMPANY» ЖШС, БСН 191040001047, өзінің тараты­
латыны туралы хабарлайды. Талап-шағымдар осы хабарландыру 
жарияланған күннен бастап 2 ай мерзім ішінде мына мекенжайда 
қабылданады: Түркістан облысы, Түркістан қаласы, К.Тәтібаев 
көшесі, 5 үй. Тел. 87003901020.

9. «IB АЙБАРЫС» ЖШС, БСН 190540017445, өзінің таратыла­
тыны туралы хабарлайды. Талап-шағымдар осы хабарландыру 
жарияланған күннен бастап 2 ай мерзім ішінде мына мекенжайда 
қабылданады: Түркістан облысы, Түркістан қаласы, К.Тәтібаев 
көшесі, 5 үй. Тел. 87003901020.

10. «ОБОРОНА» ЖШС, БСН 101040012383, өзінің таратыла­
тыны туралы хабарлайды. Талап-шағымдар осы хабарландыру 
жарияланған күннен бастап 2 ай мерзім ішінде мына мекенжайда 
қабылданады: Астана қаласы, Сарыарқа ауданы, Оренбургская 
көшесі, 47/2.

11. «Амира Строй Гроуп» жауапкершілігі шектеулі серіктестігі, 
БСН 150640022110, өзінің таратылатыны туралы хабарлайды. 
Талап-шағымдар осы хабарландыру жарияланған күннен бастап 
2 ай мерзім ішінде мына мекенжайда қабылданады: Атырау облы­
сы, Құрманғазы ауданы, Алға ауылы, Сибағат ата көшесі, 29 үй, 
1 пәтер.

12. Астана қаласы, Қ. Аманжолов көшесі, 34 мекенжайы 
бойынша орналасқан «Spectrum» халықаралық мектебі» меке­
месі, БCН 080940001583, жан басына шаққандағы нормативтік 
қаржыландыру шеңберінде мемлекеттік білім беру тапсырысын 
алушы болып табылады. Ата-ананың төлемі жылына 2400 АЕК-
тен (8 280 000 теңге) аспауы керек. Ата-ана төлемі асып кеткен 
жағдайда «Қаржы орталығы» АҚ-на хабарласуыңызды сұраймыз. 
Сенім телефондары: 87172-695-037, 87172-695-058.

13. «TOP Kazakhstan» (ТОП Казахстан) ЖШС, БСН 150540009289, 
өзінің «Top Services Kazakhstan (Топ Сервисес Казахстан)» ЖШС-
не, БСН 191240027018, қосылуы арқылы қайта ұйымдастыры­
латыны туралы хабарлайды. Беру актісімен танысуға сұраныс, 
сондай-ақ барлық талап-шағымдар хабарландыру жарияланған 
күннен бастап екі ай ішінде мына мекенжай бойынша қабылдана­
ды: ҚР, Алматы қаласы, Алмалы ауданы, Мақатаев көшесі, 117 үй. 
Тел.: +77027497950.

14. «TOP Facility Services» ЖШС (БСН 210740027614) өзінің 
«Top Services Kazakhstan (Топ Сервисес Казахстан)» ЖШС-не, 

МҰРАГЕРЛІК
16. 13 шілдеде қайтыс болған азамат Құспан Гүлзада Зинол­

лақызының атына мұралық іс ашылды. Барлық мұрагерлер мұраны 
қабылдау үшін нотариус А.А. Амандықоваға хабарласуы керек. 
Мекенжайы: Атырау қаласы, «Авангард-3» ықшамауданы, 75 үй, 
5 кеңсе.

15. «ШҚО еңбек мобильділігі орталығы» КММ (бұдан әрі – 
ЕМО) келесі бос лауазымдарға орналасуға конкурс жариялайды:

1) «Зайсан ауданының Мансап орталығы» ЕМО фили-
алының директоры – еңбек өтіліне байланысты жалақы 
мөлшері айына 303617 теңгеден 357416 теңгеге дейін.

Кандидатқа қойылатын біліктілік талаптары: жоғары (немесе 
жоғары оқу орнынан кейінгі) білімі (әлеуметтік, экономикалық, 
заңгерлік) және халықты әлеуметтік қорғау немесе жұмыспен 
қамту жүйесінде кемінде 3 жыл немесе қызмет салаларында 
басшылық лауазымдарда кемінде 2 жыл жұмыс өтілі.

Орталықтың бейінін, мамандануын және ұйымдастыру ерек­
шеліктерін, шаруашылық инфрақұрылымын; демографиялық 
ахуалды, қаланың/ауданның әлеуметтік-экономикалық даму 
ерекшелігін, қала/аудан ұйымдарының даму және құрылымдық 
өзгеру перспективаларын; еңбек нарығын дамытудың негізгі 
тенденциялары мен бағыттарын, жұмыспен қамту саласындағы 
автоматтандырылған ақпараттық жүйелердің функцияларын; 
өмірлік қиын жағдайға тап болған адамдарға көмек көрсетудің 
әлеуметтік-психологиялық аспектілерін; қаржы-шаруашылық 
қызметті ұйымдастыру, салық заңнамасының негіздері, Еңбек 
және ұжымдық шарттар жасасу тәртібі, экономика негіздерін 
білуге тиіс.

2) «Самар ауданының Мансап орталығы» ЕМО фили-
алы директорының орынбасары – 1 бірлік, еңбек өтіліне 
байланысты жалақы мөлшері айына 280399 теңгеден 
339861 теңгеге дейін.

Кандидатқа қойылатын біліктілік талаптары: жоғары (немесе 
жоғары оқу орнынан кейінгі) білім (әлеуметтік, экономикалық, 
заңдық, педагогикалық) және халықты әлеуметтік қорғау не­
месе жұмыспен қамту жүйесінде немесе қызмет салаларында 
басшылық лауазымдарда кемінде 2 жыл жұмыс өтілі.

Орталықтың бейінін, мамандануын және ұйымдастыру ерек­
шеліктерін, шаруашылық инфрақұрылымын; демографиялық 
ахуалды, қаланың/ауданның әлеуметтік-экономикалық даму 
ерекшелігін, қала/аудан ұйымдарының даму және құрылымдық 

өзгеру перспективаларын; еңбек нарығын дамытудың негізгі 
тенденциялары мен бағыттарын, жұмыспен қамту саласындағы 
автоматтандырылған ақпараттық жүйелердің функцияларын; 
өмірлік қиын жағдайға тап болған адамдарға көмек көрсетудің 
әлеуметтік-психологиялық аспектілерін; қаржы-шаруашылық 
қызметті ұйымдастыру, салық заңнамасының негіздері, Еңбек 
және ұжымдық шарттар жасасу тәртібі, экономика негіздерін 
білуге тиіс.

Конкурсқа қатысуға өтінімдерді беру мерзімі және қабылдау 
орны: құжаттарды қабылдау хабарландыру шыққан күннен 
бастап 2023 жылғы 31 қазанға  дейін күнтізбелік он бес күн 
ішінде жүзеге асырылады.

Конкурстық құжаттарды ctm.vko.kadry@mail.ru электрондық 
мекенжайға жіберуге немесе қолма–қол мына мекенжай бо­
йынша: Өскемен қ., индексі 070002, Киевская көшесі, 1, 1 қабат,  
111 кабинетке өткізуге болады.

Конкурсқа қатысуға ниет білдірген адамдар хабарландыруда 
көрсетілген құжаттарды қабылдау мерзімінде мынадай құжат­
тарды ұсынады: 1) қоса беріліп отырған құжаттардың тізбесін 
көрсете отырып, конкурсқа қатысу туралы өтініш; 2) жеке куәлі­
гінің көшірмесі; 3) кадрларды есепке алу бойынша толтырылған 
жеке парақ; 4) білімі туралы құжаттардың көшірмелері; 5) ең­
бек қызметін растайтын құжаттың көшірмесі; 6) 075У формасы 
бойынша денсаулық жағдайы туралы анықтама; 7) сыбайлас 
жемқорлық қылмыс жасағаны туралы мәліметтердің болуы не 
болмауы туралы анықтама.

Көрсетілген құжаттардың біреуінің болмауы құжаттарды кон­
курсқа қатысушыға қайтару үшін негіз болып табылады.

Конкурсқа қатысушы болған жағдайда оның біліміне, жұмыс 
тәжірибесіне, кәсіби деңгейіне қатысты қосымша ақпаратты 
(біліктілігін арттыру, ғылыми дәрежелер мен атақтар беру тура­
лы құжаттардың көшірмелері, ғылыми жарияланымдар, алдыңғы 
жұмыс орнының басшылығынан ұсынымдар) ұсынады.

Әңгімелесу Өскемен қаласы, Киевская көшесі, 1, 1-қабат,  
111 кабинет мекенжайы бойынша өткізіледі.

Тіл – халықтың баға жетпес қазы-
насы. Ұлтты ұлықтайтын да, өзгелер-
ден даралайтын да – тілі. Қазақстан-
дағы мемлекеттік тіл – қазақ тілі. Бұл 
еліміздің бас құжаты Конституцияда, 
«Тіл туралы» заңда нақты көрсетіл-
ген. Осы заңдарға сүйене отырып, 
мемлекеттік тілдің қолданыс аясын 
кеңейту, қазақ тілінде сөйлеу – бар-
шамызға парыз. Қазақша білу – тек 
қажеттілік қана емес, әрбір азамат 
үшін мәртебелі міндет.
Қазақ тілі – өзінің көркемдігімен, бай­

лығымен әлемді тамсантқан Абайдың, Әуе­
зовтің тілі. Біз осы қолда бар қазынамызды 
жоғалтып алмай, өз биігінен түсірмей ұстауы­
мыз керек. Өйткені дүниежүзінде өлі тілдер 
қатарына қосылып жатқан тілдер жетерлік. Өз 
тілдерінен ажырап қалған мұндай ұлттардың 
қателігі бар халыққа, соның ішінде бізге де 
сабақ болуы тиіс. 

Жоғарғы Сот тарапынан мемлекеттік тіл­
дің еркін қолданылып, құжаттардың қазақша 
дайындалуына, қызметтің мемлекеттік тілде 
көрсетілуіне басымдық берілген. Дегенмен, 
тілді тұғырынан түсірмеу тек құзырлы орган­
дардың ықылас-ниетіне байланысты емес 
екенін ескеруіміз керек. Айталық, республика 
соттарындағы арыз үлгілері, нұсқаулықтар, 
заңдарға түсіндірмелер мемлекеттік тілде 
әзірленген. Кеңсе қызметкерлерінің барлығы 

қазақ тілінде еркін сөйлеп, азаматтарға жол 
нұсқай алады. Соттағы электрондық қызмет­
тер толықтай мемлекеттік тілде қолжетімді. 
Бірақ, соған қарамастан, азаматтар әлі күнге 
дейін сауалдарын сотқа орыс тілінде жолдап, 
істердің де орыс тілінде қаралуына мүдделі 
болып жатады. Ал азаматтық, қылмыстық, 
әкімшілік процестік заңнамалардың барлығын­
да сотқа арыз-шағым қай тілде түссе, іс сол 
тілде қаралатыны көрсетілген. Соттың іс қара­
латын тілді өзгертуіне ешқандай құзыреті жоқ. 
Бұл өз кезегінде соттағы мемлекеттік тілде 
қаралатын істер санының төмендеуіне ықпал 
етіп жатады. Соның салдарынан Қазақстан 
соттарындағы мемлекеттік тілде қаралатын 
істердің үлесі өте төмен.

Әрине, судьяның да, іске қатысушы тарап­

КИЕ МЕМЛЕКЕТТІК ТІЛДІҢ ТҰҒЫРЫ БИІК

тардың да, олардың мүддесін қорғау
шы адвокаттардың да қазақ ұлтынан 
бола тұрып, сот процесінің орыс тілін­
де өтуі көңілге кірбің түсірмей қоймай­
ды. Қазақ пен қазақтың аудармашы 
арқылы тілдесуі – үлкен қасірет. Бірақ, 
бұл кемшіліктің себебін тек құзырлы 
органдар жұмысымен байланыстыруға 
болмайды. Дұрысы, мемлекеттік тілге 
қатысты теріс көзқарасты ең алдымен 
отбасындағы тәрбиемен байланыстыр
ғанымыз жөн. Отбасы – туған тіл мен 
салт-дәстүрдің алтын қазығы. Үйінде 
қазақша сөйлеп, ұлттық құндылықтар­
ды көріп өскен ұрпақтың өз тіліне 

қиянат жасамайтыны күмәнсіз. Әрине, қай 
ата-ана болса да, баласының көп тіл білгенін, 
көп үйренгенін қалайды. Көп тіл білген жақсы. 
Бірақ, осы шексіз білімнің бастауында қазақ 
тілі тұрғанда ғана ұрпақ ұлтқа қызмет етеді. 
Тағы бір айта кетерлігі, бізде телеарналарда 
болсын, ғаламторда болсын, қазақ тіліндегі 
контенттер аз. Осы жағына мән беріп, тіл үй­
ренушілерге жол көрсететін қазақтілді ақпарат 
көздерін көбейтсек, нұр үстіне нұр болмақ. 
Кәсіби шеберлікке бейімдейтін бағдарлама­
ларды былай қойғанда, жұмысбасты ата-ана­
лардың балалары бос уақытында тек орысша 
контенттерді көруге мәжбүр. Көргені, естігені 
орыс тіліндегі бағдарламалар болғандықтан, 
олардың тілінің орысша шығатыны заңдылық. 
Міне, сондықтан да қазақ тілінің дамуына ке­

дергісін тигізетін кемшіліктерден дер кезінде 
арылғанымыз абзал.

Кез келген мемлекеттік орган өз қатарына 
қазақ тілін жетік білетін, мемлекеттік тілде 
еркін қызмет көрсете алатын мамандарды 
тартуға тырысады. Сот саласындағы кеңсе 
қызметіне кадр таңдауда үміткерлердің мем­
лекеттік тілді меңгеруі – басты талап. Сонымен 
бірге, судьялықтан үміткерлердің де қазақша 
тек түсініп қоймай, өз ойын еркін жеткізе 
алуына басымдық беріледі. Өйткені, әділдік 
алаңында адам тағдыры таразыға түседі. Ал 
заң тілінде әрбір әріп тұрмақ, әрбір тыныс 
белгісінің маңызы ерекше. Қазақ тілі сияқты 
бір сөз бірнеше мағына беретін бай тілді жетік 
меңгермей, мемлекеттік тілдегі істерді дұрыс 
саралап, әділ төрелік айту мүмкін емес. 

Жоғарғы Сот тарапынан іс құжаттарының 
мемлекеттік тілде дайындалуына, сауалдарға 
мемлекеттік тілде жауап берілуіне терең мән 
беріледі. Бүгінде жиындардың дені мемле­
кеттік тілде өтеді. Сонымен бірге, заңдардың 
қазақ тіліндегі нұсқасының сауатты әзірленуі­
не, заң терминдерінің түсінікті аударылуына 
соттар да өз үлесін қосуда. Қалай болғанда да 
мемлекеттік тілдің дамуына көмектесетін кез 
келген мүмкіндікті қолданып, Қазақстан сотта­
рының қазақша сөйлеуіне бәріміз мүдделіміз.

Дамира ОСПАНОВА,
Алматы облысы мамандандырылған 

ауданаралық экономикалық 
сотының әкімші басшысы

ШЫТЫРМАН

БАЙҚАУҒА!

– Археологқа сенен 
гөрі ана екеуі жақын болды ғой сон­

да? – деп тергеуші орнына барып отырды. 
– Иә.
Тергеуші ұзақ әңгіменің кейбір тұсын 

ғана қағазға түртіп, бір отырып, бір тұрды. 
Герпетологты да уақытша ұстау изолято­
рына жіберді. 

Көк түтін кеулеген шағын бөлменің 
есігі ашылды. Темекі тұқылын күлдікке тас
таған тергеуші тыжырынып, табалдырық 
аттаған кәсіпкерді көрді. 

– Коттедж жалдап, басқосу ұйымда­
стырасың. Ол жерде адам өміріне қастан­
дық жасалады. Мұны қалай түсіндіресің? 
– деді тергеуші. 

Кәсіпкер үстел астына сұғынып, арқа­
лығының матасы жыртылған орындықты 
тартып, тікесінен тік отырды. Қалтасынан 
шытын алып, қолын сүртті де: 

– Мүсінші ақпейіл жан, одан күдікте­
нудің реті жоқ. Бұл қастандыққа  герпето­
логтың қатысы бар ма екен деп ойлаймын, 
– деді ол.

– Мен тергеуші емес, өзің тергеуші 
сияқты сөйлейсің ғой! – деді тергеуші шы­
тынап. – Мен сенен күдіктенем ал!

Бұған дейін археологқа демеуші, қол­
даушы болып келдім. Жақында зерттеп 
жүрген жұмысына байланысты марқұм 
Египетке барып келді. Шет елден қаншама 
ғалымдар да шақыртты. Соның бәрін қа­
дағалап, жәрдем етіп келемін. Ондай адам 
қалай қастандыққа барады деп ойлайсың?

– Гәп осында! Құпиялылық ашылып, 
ол саған керек болмай қалған шығар?! 
Табылған дүниені ешкіммен бөліспей, 
өзің иемденесің. Керемет емес пе?! Архе­
олог секілді жаңалық ашуға емес, «алтын 
көрсе, жолдан таюға» даяр пенденің бірі 
емеспін» деп ойлайсың ба өзіңді? Кім се­
неді оған?!

– Тергеуші мырза! – деп кәсіпкер ор­
нынан атып тұрды.

– Айқайлама, отыр!
Кәсіпкер орнына отырды. Қалтасынан 

шытын алып, жіпсіген маңдайын сүртті. 
– Тергеуші мырза, – деді ол үні бәсей­

іп. – Дүние-мүлікке арымды сататын 
адам емеспін, өзімдікі өзіме бұйырсын. 
Археологке тілеулес, ниеттестіктен басқа, 
бөтен ойым болған емес. Егер мен оған 
шынымен қастандық жасағым келсе, еш із 
қалдырмас едім. Ондай ойым болса, кот­
теджге шақырып, басқосу жасап, ашыққа 
шығам ба? Ол ақымақтың тірлігі болар еді. 
Ойлашы өзің. 

Тергеуші қаламсабын үстелге ұрып, 
сәл үнсіз отырды да: 

– Герпетологтан не үшін күдіктендің?
– Енді археолог уланып өлген болса. 

Удың жайын жақсы біледі ол.
– Қалай?
– Жылан уымен айналысады. Талай 

клиент тауып бергем мен оған.
Тергеуші қалтасынан шылымын шығар­

ды.
* * *

Кабинетте шаш-сақалы өсіп, қалжы­
рағаны түрінен менмұндалап герпетолог 
отыр.

– Керемет кәсібің туралы неге айтпа­
дың? 

– Айтқам.
– Не деп?
– Әуесқой герпетологпын деп.
– «Жыланның уын сатумен айналы­

сам» деп айтқан жоқсың ғой. Кәсіпкер 
айтпаса, айтатын ойың жоқ. 

– Кәсіпкер не айтты?
– Сен араққа у қосқан дейді, – деп 

тергеуші оның көзіне көзін қадап, кірпік 
қақпай қадалды. Ол мелшиіп, сазарып 
аз отырды да: Ахеологты мен өлтірдім. 

бәрі кеш. Мен рас жеңілдім. Ойыннан емес, 
өмірден. Нәтижесі осы – қылмыс! – деп 
герпетолог екі қолын үстелге тіреп, басын 
шеңбектей ұстап, күрсініп жіберді. 

Арыны басылып, күйзеліп, таусыла сөй­
леген герпетологтың аянышты бейнесінен 
тергеуші көзін алмай, үнсіз отырып қалды. 
Темекі тартқысы  келіп, қалтасын ақтарды. 
Шылымы таусылыпты. Бос қорапты үстел 
үстіне тастады. Орнынан тұрып, ары-бері 
жүрген ол кілт тоқтап: 

 Сонда сен коттеджге «мен археолог­
тан ұтылам, сосын оның арағына у қосам» 
деп, мықты ойыншы бола тұра ұтыла­
тыныңды алдын ала біліп бардың ба?! 
Сөзіңнің қисыны болсашы! Артыңда тұрған 
адамдарды айт көп мыжи бермей! – деді.

Герпетолог басын көтеріп, жөткірінді. 
Салалы саусақтарымен дудыраған шашын 
артына қайыра сылады. 

– Мен әуесқой герпетолог болсам да, 
жыланды қалай сауудың қыр-сырын жетік 
білем. 

– Жылан сауғаны несі?! – деді тергеуші.
 «Саууды» тырнақшаға ала тұр, қазір 

түсіндірем, – деп  герпетолог екі қолының 
сұқ саусағы мен ортан терегін қозғап-
қозғап қойды. – Жыланның әр түрін асы­
раймын. Уын алып, сатамын. Бұл шаруадан 
кіріс көп маған. Жылан уының кептірілген 
1 грамм ұнтағын көзін тапсаң, 400 АҚШ 
долларына дейін сата аласың. Әрине, бізде 
оны кәдеге жарататын фармокологиялық 
зауыт жоқ. Сол үшін де шетелдіктермен 
байланысқа шығам.  Көп адам бұл шаруа­
мен айналыспайды.

– Контрабандиспін деші. Картаң 
ашылып келеді, – деді тергеуші.

– Енді маған бәрібір. Ештеңе де кісі 
өлтіргеннен ауыр емес. Мен әңгімемді 
аяқтайын рұқсат болса, тергеуші мырза, 
– деді герпетолог. «Айта бер» дегендей 
тергеуші басын изеді. 

 Жыланның уын бұрынғылар у жинай­
тын организміне массаж жасап алатын 
көрінеді. Қазір жыланды жеті-сегіз волттық 
электродпен соқтырсаң болды, уы тамшы­
лайды. «Сауу» деген сол. Жиі саусаң, тез 
өледі бейшаралар. Одан да түрін, санын 
көбейтіп алған абзал.

– Ал жарайды, – деп тергеуші оның 
сөзін бөлді. – Сол күні неге коттеджге у 
апардың, соны айтшы?

– Үйден шығарда клиентім хабарла­
сып, кішкентай бір құтысын алып шыққам. 
Бильярдтан алып кететін болған. Сол 
күнгі нөсер жауынның кесірінен ол жете 
алмады. Ең улысы еді, мен алып шыққан, 
археологтың ажалына бұйырыпты.

 Сен мені «археологты ойыннан 
ұтылғаным үшін өлтірдім» деген өтірігіңе 
сендірем деп әуре болма! – деді тергеуші 
оның желке тұсына келіп. 

–  Шыныңды айт, жазаң жеңілдейді!
Герпетолог үнсіз қалды. Бөлме іші ты­

ныштыққа шомды. Тергеуші орнына барып 
отырып, тілін жұтып қойғандай мелшиіп, 
қарсы алдында отырған герпетологтан 
көзін алмады. Ол мұның сөзін естіме­
гендей, тіпті қарсы алдында отырғанын 
ұмытқандай өзімен-өзі, қыбырсыз отыр. 
Тергеушінің жон терісі тырысып, үстелді 
қойып қалды. 

– Айтсаңшы енді!
Герпетолог: Адамды шаршатып жібе­

реді екенсің, – деп жымиып күлді. – Ер­
теректе Шығыстың бір дастанын оқыған 
едім. Ешкімді алымсынбайтын бір батыр
дың оқиғасы есіме түсіп отыр. Алысқан 
жауын алатын сол баһадүр бір жолы өзі 
секілді сайыпқыранмен сайысады. Күн 
алысады, түн алысады екеуі. Жекпе-жек 
неше күнге созылады. Ешкімді екі рет 
алдына келтірмейтін батыр қабағат ашу­
ланып, кезегі келгенде басына қалқанын 
тосқан қарсыласын ауыр күрзімен аямай 
соғады. Қарсыласының қалқаны, басына 
киген дулығасы да қақ айырылады. Сол 
сәтте оның төбесіне түйген қолаң шашы 
тарқатылып, басын сілкіп-сілкіп жібереді. 
Сонша күн сайысқан қарсыласының әйел 
заты екенін көрген әлгі батыр сол сәтте 
күрзісін лақтырып жіберіп, арқырап аққан 
асау өзенге ат-матымен қойып кетеді. 
Саған түсіндіре алмай отырған мендегі 
хәл де осы, – деп герпетолог кеуде кере 
тыныстады. – Мықтысынамыз, ешкім де 
мықты емес. Осыны түсінуге үлкен бодау 
бердім, бір-ақ сәтте қылмыскер болдым. 
Сен «ойын үшін адам өлтірдің бе?» дейсің. 
Мен үшін бұл ойын деп жеңіл қарайтын 
дүние емес, басқа нәрсе. Кез келген са­
лада мен секілді табысқа жетіп, өзіне сен­
гендер сол сенімі күйрегенде өзін ұстауы 
қиын. Қу нәпсі ғой. Атсаң да, шапсаң да 
айтарым – осы. Қандай жаза кессеңдер 
де көтердім!

Бөлме ішін үнсіздік биледі. Тергеушінің 
екі көзі герпетологта болса да, ой-қиялы 
басқа қиырға қыдырып кеткен сыңайлы. 
Кірпік қақпайды. Ұзақ үнсіздіктен кейін: 

 Кәсіпкерге не үшін жала жаптың? – 
деді ол.

 Археологқа қастандық жасағаныма 
шындап өкінемін. Ойласам, менің ондай 
жауыздыққа баруыма кәсіпкердің әсері 
қатты болды. Кәдімгі отқа май тамызған­
дай. Менің әрбір ойыныма аузы ашылып 
таңғалып: «Сенің таяғың Мұса пайғамбар­
дың таяғындай киелі, қасиетті. Түрткен 
шарың бос кетпейді» деп, кийдің ұшын 
сүюші еді. Жеңілген сәтімде бар-жоғымды 
бір-ақ сәтте ұмытып, табашы боп шыға 
келді. Мен оны жек көрем, кешірмеймін! – 
деді герпетолог. 

Ырысбек ДӘБЕЙ

* * *
Тергеушінің есігі тарс-тарс қағылды. Ол 

асығыс барып есік ашты. Есікті қақыратып 
жіберердей ұрған жас жігіт алқынып, ішке 
кірді. 

– Не болды сонша?! – деді тергеуші 
оған алая қарап. 

– Археологтың әйелінің адвокатымын. 
«Күйеуім жүрек талмасынан өлген жоқ. 
Қастандық жасалған» деп кеше ғана 
менімен кездесіп, үйіне ертіп апарған. 
Бүгін телефон соғып, «тез жет» деген соң 
үйіне бардым. Сол жерден келген бетім 
осы. Біреулер «газ тексереміз» деп есігін 
ашқызып, әйелдің бетіне бірдеңе шашып 
жіберіпті. Есін жиса, әлгілер үйдің ішін 
астаң-кестең қып, археологтың чемоданын 
алып кетіпті.   

– Не дейсің?! Отырып, асықпай айтшы! 
– деді тергеуші.

– Кеше түстен бұрын ол кісімен кез­
десіп, істің мән-жайымен таныстым. Сосын 
үйіне бардық, – деді адвокат. – Ол кісі 
археологқа қастандық жасауға себеп бо­
лар заттармен таныстырған. Енді осындай 
жағдай болды! 

– Қандай заттармен таныстырды?! 
Археолог екі жыл бұрын Берел қоры­

мындағы қазба жұмыстары кезінде көне 
қолжазба, ескі карта тауыпты. Әйелдің 
айтуынша қолжазбада құпия белгілер, 
жасырын қазынаға сілтемелер бар екен. 
Бұл сырды ашу үшін археолог марқұм 
шетелге де барған, небір ғалымдарды 
осында да шақыртқан. Сол үшін өмір бойы 
жиған-тергенінен айырылып, таза-тақырға 
отырыпты. 

Маған ол әйел де, достары да ондай 
ештеңе айтпады ғой, – деп тергеуші көзіл­
дірігін алып, әйнегін сүртіп қайта тақты. 

Тергеу нәтижесін күтіпті. Нәтиже андай 
болған соң мені жалдап, істі қайта қарауды 
өтініп, сізге бірге келмекші едік, – деп ад­
вокат алға ұмсынып, кеудесін үстелге тіреп 
отырды. – Іспен кеше ғана таныстым. Ар­
хеологтың қандай құпия карта, жасырын 
қазынаға апарар қандай дерек тапқанын 
толық түсінген жоқпын. Кейінгі кезде оған 
телефон соғып, қорқытып-үркіткендер 
де көбейіпті. Өйткені, ол тапқан дүниесін 
жеке адамдармен бөліскісі келмепті. Әйелі 
солай айтып отыр. Үлкен жаңалық ашып, 
қоғамды дүр сілкіндірмекші болған-ау 
шамасы. 

– Көне карта мен қолжазбаны көрдің 
бе сен? 

– Әрине, көрдім. Тозған былғарымен 
қапталыпты. Сарғайған парақтар, көне 
жазу, түрлі белгілер. Соның бәрін зерт­
теген еңбегінің өзі бір чемодан болыпты. 
Белгісіз адамдар сол чемоданды алып кет­
кен. Әйелдің басы айналып, қайта-қайта 
лоқси берген соң жедел жәрдем шақырт­
тық. Мен осында тарттым, – деді адвокат.  

Тергеуші археологты өлтіріп, әйелін 
естен тандырып, чемоданды алып кеткен 
оқиғаларды ойлап, басы қатты. Бірінен 
соң бірі болып жатқан жағдайды анықтап, 
күш-жігері жеткен жерге дейін тексеруге 
бекінді. 

* * *
Археологтың мәйітіне сот-медици­

налық сараптама қайта жасалды. Оның 
жүрек талмасынан емес, уланып өлгені 
анықталды. Тергеуші археологтың соңғы 
сәтінде өзен жағасындағы жалға алған 
коттеджде бірге болған кәсіпкер, герпе­
толог, мүсінші үшеуін тергеу ісін бастады. 
Төбе шашы түсіп, жалпақ басы жалты­
раған мүсінші: 

– Археолог ат басындай алтын тауып 
алса да мен оған қылдай қиянат қылмас 
едім. Марқұмды қандай жауыз дәті жетіп, 
өлімге қиды! – деп бордай егілді. – Істің 
жай-жапсары түбі бір ашылар, мен оған 
ескерткіш соғам. 

– «Көп шаруасы аяқсыз» қалды дедің 
өткенде. Археологтың немен айналысып 
жүргенін білуші ме едің? 

 – Оның жан досы менмін. Немен айна­
лысып жүргенін қалай білмейін?!

Тергеуші онымен сағаттап сөйлесті. 
Шыпырлап толған парақтарды ретімен 
қойып, мүсіншіні уақытша ұстау изолято­
рына жіберді. Бөлмеге герпетолог жет­
кізілді. Тергеуші қарсы алдында отырған 
оған: 

– Не шаруамен айналысасың? – деді. 
– Әуесқой герпетологпын және 

кәсіпқой бильярдшымын. 
– Кәсіпқой бильярдшы? 
– Иә. 
– Кәсіпқой болсаң, археологтан қалай 

ұтылып жүрсің? 
– Кездейсоқтық, – деді герпетолог. 
– Ойын болған соң ондай-ондай бо­

лады. Әйтпесе, көп ешкімге есемді жібер­
меймін. 

Тергеуші орнынан тұрып, бөлме ішінде 
ары-бері жүрді.

– Археологтың айналысып жүрген 
шаруасы жайында білуші ме едің? – деді 
ол герпетологтың оң иығына сол қолын 
артып. 

– Кәсібінен жалпы хабардармын. Бірақ 
нақты не іспен шұғылданып жүргенін онша 
білмеймін. Бізді таныстырған кәсіпкер. 
Мүсінші екеуі жақсы біледі оны. 

– Кәсіпкермен жақсы доссың ба? 
– Иә. 
– Қандай ортақ істер байланыстырады 

сендерді? 
Герпетолог бөгеліп барып: 
– Бильярд шығар, – деді. – Республи­

калық турнирде танысқанбыз. Ойынымды 
көріп, кездесуге жиі шақырды. Мен оған 
ұстаз болдым десе де болады. 

Арағына у қостым. Бірақ солай істеуге 
кәсіпкермен келістім. Ол сұрағанымды 
беретін болды, ондай көп ақшаға кім қы­
зықпайды дейсің?!

* * *
Тозған кресло, сыры көшкен қоңыр 

үстел. Бөлменің сарғыш қабырғалары, 
қуыс-қуысына сіңген темекі исі мүңкиді. 
Тергеуші шашының ұйпа-тұйпасы шығып, 
беті ісіп, көзі былшықтанған герпетологқа 
әлсін-әлсін қарап, жазу жазып отыр. Ол 
біраз уақыттан кейін барып қаламсабын 
қойып:   

Сөйле! – деді герпетологқа. – Әйелдің 
адвокаты болмағанда бізді әлі біраз жынды 
қылар едің. Қылмысыңнан бұрын, кәсіп­
керге не үшін жала жапқаныңды түсіндір!

– Жала емес, кәсіпкердің тапсырыс 
бергені рас.

– Мен сендерді беттестірдім, бір сөзің 
бір сөзіңе қайшы. Логика деген болады, біз 
соны жіті назарда ұстаймыз. Егер қастан­
дық жасауға кәсіпкер өзі тапсырыс берсе, 
археологтың әйелін істі қайта қарауға 
үгіттеп, адвокат жалдауына көмектесер 
ме еді?! Енді бұлтақтап, жалтаруыңа жол 
қалған жоқ. Араққа не үшін у қостың? 
Тапсырыс берген кім? Олар «қазынаны 
тапсақ, үлесіңді береміз» деді ме? Басқа 
себебі бар ма, әлде? 

Герпетолог бетін қос алақанымен ба­
сып, басын жоғары-төмен изеді. Қос қолын 
тастай салып, шалқайып отырды. Тергеуші 
оның шиыршық атып, бір бекемге келе 
алмай отырғанын аңдады. 

– Өллаһи-беллаһи, анау айтып отырған 
қазына, карта туралы ештеңе білмейді 
екенмін. Ешкім де тапсырыс берген жоқ. 
Саған шынын айтайын, мен оны бильярд­
тан ұтқаны үшін өлтірдім.

Тергеушінің өңі бұзылып, орнынан 
атып тұрды. Үстелді жұдырығымен бір 
ұрды. 

– Сен бүйтіп менімен тағы да жасырын­
бақ ойнама! Бәрібір көкелеріңді жасырып 
қала алмайсың! Шыныңды айт! – деді 
ақырып.

Герпетолог оның бетіне қарап, ба­
сын шайқады. Тергеуші оның еш саспай, 
сабырлы қалыпқа көшкеніне тіптен ашу­
ланды. 

– Кімдер? Айт деймін! 
– Бильярд ойнап көргенсің бе? – деді 

герпетолог еш саспай.
– Қыртпашы! 
Сен тыңда, сөзімді бөлме. Сен айтқан 

қазына-мазына, құпия карта-мартаңды 
білмейді екенмін. Мен – әуесқой герпето­
логпын. Бірақ осы қаладағы ең шебер би­
льярдшы, ең мықты ойыншымын. Бильярд 
– мен үшін өнер! Халықаралық турнирде 
де талай топ жарғанмын. Сондай адамның 
жер тырнаған қайдағы бір археологтан 
ұтылуы қандай ауыр боларын сезіне де 
алмайсың сен! Және бір емес, екі партия 
жеңіліс! Талас болған соңғы шардың лу­
заға қалай түскенін көрсең ғой! Осы ой­
ынға ғұмырымды сарп етсем де, мен ондай 
сұлу да шебер ойын, ғажап трюк жасап 
көрмеппін. Шар емес, айдында сырғып 
аққу жүзіп бара жатқандай болды. Тымық 
су бетінде баяу сырғып бара жатқан ақ ма­
мық – ақ құсты ойлашы, тура сол! Сондай 
сұлу картина жасап, алдымда мерейі өсіп, 
мейманасы тасыған, әспенсіген адамды 
мен кешіре алмадым. Күйреп, ешкім емес 
екеніңді әшкерелеп, жалаңаш кейпіңді 
көзіңе көрсеткен жанды сен де кешірмеуің 
мүмкін сол сәтте. Мүмкін кешіру үшін уақыт 
керек. Бірақ ақылың асықпай келеді, кең 
толғануға эмоцияң ырық бермейді. Өзіңді 
мықты санасаң, тіптен солай. Енді ойла­
сам, мен ешқандай да мықты ойыншы емес 
екенмін. Шын мықты ешқашан эмоцияға 
берілмейді, бәрін салқын қабылдайды. Енді 

Піл сүйегінен жасалған әппақ шар 
жап-жасыл шұға бетінде домалап барады. 
Төртеуі демін ішіне тартып, шардан көз 
алмады. Діттеген жеріне жетпей тоқтап 
қалардай көрінген әппақ шар ортаңғы 
ұяшықтың ернеуіне ілініп, көбелек қанат 
қаққан мезеттей іркіліп барып, ұяшық іші­
не үзілген тамшыдай құлады. 

Пәлі! – деп, үшеуі кезек-кезек барып 
археологтың қолын алып, арқасынан 
қақты.

Үш партия бильярд ойнап, 2:1 есебімен 
есесін жіберіп алған герпетолог кийді 
бильярд үстеліне сүйеп, темекі тұтатты. 
Үшеуі сәл әріректе жайылған дастарқанға 
барып отырды. Мүсінші: 

– Керемет ойын көрсеттіңдер! Осы үшін 
жақсылап бір алайық. Әй, кел! – деп темекі 
шегіп тұрған герпетологты шақырды.

Көк түтінін будақтатып, бильярд 
үстелінің арғы шетінде тұрған герпетолог 
те дастарқанға келіп жайғасты. Төртеуі 
арақ толы стаканды қағыстырды. Кәсіпкер 
мен мүсінші археологтың шебер ойынын, 
соңғы шардың ортаңғы ұяшыққа түскен 
сәтін айтумен болды.

«Зиратқа қонбаса, археологтың ұй­
қысы қанбайды» деуші еді. Енді «шарды 
бұлай салмаса, археологтың құмары 
тарқамайды» дейміз бе?! Бастан-аяқ ке­
ремет ойнадың. Ең сұмдығы – соңғы шар 
болды. Алыс, бортта жатқан ол шардың 
ортаңғы лузаға түсеріне қандай ойыншы 
болса да сенбес еді. Ғажап!» – деді кәсіп­
кер.

Айтпа. Шар балқып, созылып барып 
түскендей болды ма, бір керемет құбылыс
ты сезіндім. «Эстетика!» – деді мүсінші.

Теледидардан археологтардың көне 
қабірлерді қазып, аршып жатқанын көр­
генде ішім пысушы еді. Байқаймын, ептілік­
ке әбден үйренген секілдісің. «Кайф, 
кайф!» – деп кәсіпкер босаған стакандар­
дың ернеуіне жеткізе арақ құйды.

Жеңісіңмен құттықтаймын! Керемет 
ойнадың! – деп герпетолог та стаканын 
қолына алып, оң жағында отырған архе­
ологқа бұрылып, суық жымиды. – Ішейік!  

Төртеуі стакан қағыстырды. Кенет жа­
рық өшіп, коттедж ішін қою қараңғылық 
басты. Әрегідік найзағай шатырлап, тере­
зелер жарқырап көрінді. Зал іші тым-ты­
рыс. Герпетолог тағы да темекі тұтатты. 

Светке не болды екен? Мына найзағай­
лы нөсер құртты-ау! Движок қос дейін, 
–  деп герпетологтың сол жағында отырған 
кәсіпкер үстел шетін сипалап, телефонын 
қолына алды. Әлдекіммен қысқа сөйлесті. 
Жарық қосылды. Кәсіпкер босаған стакан­
дарды қайта толтырды. Герпетолог шегіліп 
болып қалған шылымын мыжғылап өшіріп, 
күлдікті шетке ысырып қойды. Археологқа 
қарама-қарсы отырған мүсінші: 

Елге сіңірген еңбегіңді ескеріп, осы 
қалаға мүсініңді қояр болса, сенің бильярд 
ойнап тұрған бейнеңді жасар едім. Маған 
сондай фантазия келді, – деп күлді. 

Онда халық «атақты археологтың 
емес, әйгілі бильярдшының мүсіні» деп 
шатасып қалатын шығар, – деді кәсіпкер 
де күліп. – Тамақ келгенше тағы бір алып 
жіберейік.

Төртеуі стакан көтерді. Археолог 
тұздалған қиярды кірш еткізіп тістеп, 
күтірлете шайнады. 

– Әй, мені көп мақтай бермеңдер! 
Шар деген домалақ, кейде ондай-ондай 
боп тұрады, – деді де ол кеңірдегін ұстап, 
көзі шарасынан шығардай алайып, артқа 
шалқая берді. 

          
* * *

Тергеуші шеті мүжіліп ағара бастаған 
былғары креслосына сүйеніп, ыстық ша
йын сораптап ішті. Алдында ыбырсып 
жатқан қағаздарды қопарыстырып, әлде­
нені іздеді. Қарсы алдында мүсінші отыр. 
Ол сөйле дегендей мүсіншіге иегін қақты.

Марқұмның өйтіп, оп-оңай кетіп қала­
рын ойлаған жоқпыз. Ауырып, өзін жайсыз 
сезінген жағдайы да болған жоқ. Керемет 
ойыны үшін алып, мәре-сәре болып отыр
ғанбыз. Өкінішті, қандай өкінішті! Көп ша­
руасы аяқсыз қалды, – деді мүсінші.

Мүсіншімен бір сағатқа жуық сөйлескен 
тергеуші оны жайына жіберді. 

– Бильярд көңіл-күйіңе тікелей бай­
ланысты. Ауырмақ түгілі, ұйқың шала, 
көңіліңде сәл алаң болса, құрыдым дей 
бер. Кісі қиялына келмейтіндей шеберлік 
көрсеткен археологтың денсаулығында 
ешқандай ақау болмағанына жүз пайыз 
сенімдімін. Не болғанын біз де түсінбей 
қалдық, – деді тергеуші алдында соңғы 
сөзін айтқан герпетолог. 

– Асыл досымның қазасы қабырғамды 
қайыстырып кетті. Көптен бері бас қоспап 
едік. Қайран, есіл ер! Мақсат-мұраты орын­
далмай, арманда кетті. Құдай сәл ғұмыр 
берсе, үлкен жаңалық ашып, қоғамды дүр 
сілкіндірер еді. Шетелде жүрсе де жиі ха­
барын алып, жағдайын біліп тұрушы едім. 
«Сырқаттандым, ауырдым» деп ешқашан 
айтпаған. Өзі де денсаулығын жақсы кү­
тетін, –  деп тергеуші алдына барған кәсіп­
кер ағынан жарылып, археологтың соңғы 
жұмысын өз мойнына алатынын да айтты.

Археологтың соңғы сәтінде онымен бір­
ге болған үшеуді тергеп-тексеру аяқталды. 
Сот-медициналық сараптама археологты 
«жүрек талмасынан көз жұмған» деп қо­
рытынды шығарды. 

ОЙЫНШЫ


